
KUCHENGETA MUMPEPO

Bwatatu, Gumi 1

Maliko1:35 (NAMBIYA)
Kumijelo, wakamuka akenda kubugalo busina banhu 
akanonamata kwakale.
 
Inzila inoshingiswa nendawu yokulondotele ndalama ipopachena, 
awutotubula kubhisa ndalama mubhenki yawusijakabiga. 
Pawunozhulisa chikwama chokulondotele ndalama iyo, unokwelela 
kubiga nshaji nonshaji usanuwatanga kubhisa. Unhu usina 
chikwama chokulondotela atotubula kubhisa chinu.

Inzila inokwendelana neyokunamata. Tinochengeta mumpepo 
patinonamata. Jesu wakatola nshaji nji kumunamato wokuseni, 
mukati mwabanhu, wakabebhisa mipepo mibi namalwaji 
ezwutatamila. Ibhenki lilye lyokuchengeta minamato lyakabelizhele. 
Kupindila mulukwalo, bwalo bubwe bulosisikana ngibokuchengetela 
minamato, koga gubungano Lilye lyopachena ndipo Pakabebhisa, 
etondeja zunobhatika.

Tola nshaji unamate usanu watanga zhuba lilyo, pawunobhuda 
munyika, unobengobhisa chete, utobelwa nozwapupu mu Zina lya 
Jesu.

INDEBAMBELI YOKULEBA
Bhenki lyangu lyomumpepo lizhele kasa. Inyika ilondikombeleja 
ichadabila kupindila muminamato yangu mu Zina lya Jesu 
Kristo, Amen.

NDILAMBELI ULAYIJIKE
BaTesalonika 5:17

MAZHUBA 365 OKUKWIKWI JAKUBALA BHAYIBHILI
Imbalo iyo yanasi: Obhadaya 1:10-21; Jona; Mika1-3

BHISA ZUNOPALAJA

Bwachina, Gumi 2

www.goodnewsdailydevotional.com

Johani 18:37 (NAMBIYA)
…Nonshaji yoyu ndizo zwandakazwalilwa, ndakezha munyika 
yeyi, kuti ndisumikije ichokomende. Umwe nomwe wechumende 
uchaliwa iWhi lyangu.   

Kulingisisa ndikokunokwendesa kubhudilila. Chawulonanga 
kuta chikasupulwa mukupalajwa, uchatubula kubhudilila 
munozwawumuda. Unokwelela kuziba kuti wezhilani yopa. 
Awujakazwalilwa kukwelanisa zubumbwa asi kutonga muBushe, 
imhuliiyo, kunshingo, nopalipose. Chita chinosusuma basilolingisisa, 
yabo basijilosima muWhi.

Jesu wakaleba kuti wakazwalilwa kupupula ichokomende. 
Wakalalamila chinu chimwempela chete, zusili zunji. Nasi, shala 
kulingana nozulokosha. kunshingo, lingisisa nezwinolipa. Nakisa 
bulyijani  bulokosha kasa. Usilekeje chita chikubhisa munzila iyo 
kupindila nokupalajwa. Babhise nokuwana makwalo anansindo 
akale nokulingisisa. Kana udimbwa iWhi yelyi, labuka nalo, koga 
uchezha nobupupuli

INDEBAMBELI YOKULEBA
Ndakazwalilwa kutonga, kuzunda, nokubhudilila nenzila 
jose. Anditopalajwa nombengi imi, nokuti ndakagala munzila 
yandichatobela mu Zina linesimba lya Jesu! Amen.

NDILAMBELI ULAYIJIKE
Maliko11:23

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mika 4-7; Nahum1-2

WILIJISA MUSINDO

Bwashanu,Gumi 3

1 Bakorinte14:10 (NAMBIYA)
Pana ndimi jinji jilosiyana munyika yose, koga apana lulimi 
lusina chalunoleba.

Tuntambo tokumbala munzebe tunowilijisa musindo tunoshinga 
nokubhata masayisayi emisindo isinodikana koga tubhisa musindo 
ulopangwa unowilijisa misindo isinodikana. Zunofanana, inyika 
ilozhajwa nemisindo minji, akale kupindila mubhayibhili, apana 
isina ndebo. Imwe inopeja isimba isikokubhisa munzila iyo.Yeyi 
misindo isijilolulama inozha kupindila mujingimbo, mibhawunulo 
yokudyamija, kana indebo jinopalaja.

IWhi lyaMwali ndilyo linotijimila misindo. Inyika payinoti 
“panakudyamijwapasi,” iwileba, “panakunyamulwa.” Shandula 
kumisindo yose isijilo lulama nechokomende chaMwali kuti uwilijise 
musindo. Kungaba kulebeleka nokupalala kwobufumi bwenyika, 
asi iwi nemhuliiyo, lamba kubhatana nabo. Iwi umilili wedenga, 
zwiwanikwa zwizo zwinova kuneyimwe nyika. Hallelujah!

INDEBAMBELI YOKULEBA
Ndinowilijisa lyose iwhi libi limuswibilija munzebe jangu liti 
anditobhudilila. Ndilojimikwa muWhi lyaMwali, nokudalo 
ndichabuya nechipululo muZina lya Jesu! Amen.

NDILAMBELI ULAYIJIKE
Jobe 22:29

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Nahumi 3;Habhakuki1-3;Zefaniya1:1-13

ISAMU JILOSHAMBIJIKA

Mugibelo, Gumi 4

2 Timoteyo 2:15 (NAMBIYA)
Sungwala kuti uzwitondejele kuna Mwali sonshingi ulobimbika 
usina nshoni, unolondota zwibuyanana iwhi lyechokomende.

Kune nzila ina jokupasunula isamu: kupamija, kubhisa, kupasunyula 
nokutamuza. Munozu, kupasunyula chete ndiko kunopa mabazu 
anokwelana. Ndizo Bhayibhili lishingisa “kupasunyula” kanaliti, 
“kupasunyula iWhi lyechokomende.” Isamu, bakulu nabakazwa 
jibangu.

IWhi lyaMwali linokwelela kupasunyulwa mabazu ose obupenyu 
bubo. Unoda kupola sokuda kuko indalama. Koga, usilingisise 
bhazu limwempela kova ukanganwa amwe, nokuti unomada ose. 
Ilya mumakwalo anochija osemabazu obupenyu bubo. Biga nshaji 
wokulayijwa inzila jilosiyana jeWhi lyaMwali nokukwelanisa kulya 
kompepo. Ndinolayila nokuleba kuti osemabazu obupenyu bubo 
achanyunyuma muZina lya Jesu!

INDEBAMBELI YOKULEBA
Ndinolebeleka kulalama kundalama yangu, bupenyu, zwilayijo, 
iwanano namabazu ose obupenyu. Anditoshayiwa zwunu 
zwubuyanana. Ndilokombolelwa kupinda kuseli kulotalwa, 
muZina lyaJesu. Amen.

KUNDILAMBELI ULAYIJIKE
2 Pita 1:3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Zefaniya 1:14-3:20; Hagayi1-2; Zakariya 1:1-11

MATILO NOKULEBHA

Nsondo, Gumi 5

1 Bakorinte 15:31 (NAMBIYA)
Ndinosimisa banakwaina , nokushiya kwangu namwi muna 
Kristo Jesu She wedu, kuti ndinolingana nolufu mazhuba ose.

Matilo awo ndiwo anotondeja kulebha kuko. Kulebha kwawuchaba 
mubupenyu kunobonekwa namatilo. Matilo mabi ndiwo anozwala 
kupalajana kwewanano, mwoyo umbi, nokunyema. Mupositoli unoti 
ndinosisa nyama yombili wangu mazhuba ose, zwunova kuti bube 
bwenyama yombili inokakatila kubi. Umbili unoda kuwililwa, kuzunda 
inyaya, nokutobeleja indebo jisina lubhancho.

Pawumubala indebambeli yewhi yeli, shala kuvumbika ose matilo. 
Ashobe nezina, anange. Zubuje kuti ndavumbika matilo mabi 
yaya, ndikasiyana nawo. Yaya matilo anokudyamijila pasi, asi 
nasi avumbike kamwempela zwamuchose. Pane zhuba linopenya 
namangwana mabhodo awo, asi matilo mabi anoswibhisa Mwali 
zwalokulongela. Wakazwalilwa kubhudilila, bhisa zwinokulemela 
ngweno, muZina lya Jesu.

INDEBAMBELI YOKULEBA
Ndinobhisa wose matilo mabi amukwiba lushanto, lunyalalo, 
nokubhudilila kwangu. Ndinodumula chivumilwano chechita 
pezhulu pobupenyu bwangu muZina lya Jesu linesimba! Amen.

NDILAMBELI ULAYIJIKE
BaFilipi 4:4

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Zakariya 1:12-7:14

MAWHI ENDEBAMBELI

Muvulo, Gumi 6

www.goodnewsdailydevotional.com

1 Pita 4:11 (NAMBIYA)
Kana unhu elebeleka, ngelebeleke sontumwa waMwali; kana 
unhu eshinga, ngaashinge nesimba lyakapiwa naMwali: Kutila 
kuti Mwali bekujwew muna zwose, muZina lya Jesu Kristo, iye 
unalukujo nesimba kuswika lini nalini. Amen.

Kalimi kako akatoba kokulabila kulya chete, chilongo chiloshambijika 
kubumba bupenyu bwawunoda. Lufu nobupenyu, nokubhudilila 
nokukonwa, zumo musimba lyakalimi. Kashingise nokuchenjela, 
nokudalo uchabumba mangwana yawunoda.

Mugubungano lyedu, Mwali wakatipa juzilye ndebambeli, asi lukwalo 
lunoleba kuti mu Kristo wose unokwelela kulebeleka ndebambeli, 
sondebambeli waMwali.

Nasi, fukatila chokomende yechi: awutoda kumilila umwe nhu, 
lebeleka sondebambeli pobupenyu bubo. Bamwe ngebebone 
nshanduko mukulebeleka kuko. Kojoba zwunu zwusijimuboneka 
zwubuyanana, lebeleka ulebesa. “Kushayiwa” ayitoba ndebo 
inowanika kunasu. Leba kuwanda, lunyalalo, nokuzunda. Zulebe 
akale uchalya michelo yamawhi awo. Hallelujah!

INDEBAMBELI YOKULEBA
Kalimi kangu chikwalisi chilomilila unkwali. Kunaka neshe 
zuchaba zwangu mazhuba angu ose okulalama. Zwose 
zwandinoda, ndazupiwa muZina. Amen.

NDILAMBELI ULAYIJIKE
Jimbo 45:1

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Zakariya 8-13

NYAMUKA SECHIBAKO

Bwabili,  Gumi 7 

Johani 10:17 (NAMBIYA)
Nozo,Tate banondida, nokuti ndalajika bupenyu bwangu pasi 
kuti ndibutole akale.

Sonzwali kana ntungamili, unoda bana babo nokuti ngibabo, asi 
bumwe bunhu, kulemekeja, luzibo, kana kutobelana mumhuli 
zungamija ludo yolo. Yopa, Jesu unotipa mubono ulosiyana kuti ini 
Tate bonda. Walolingilila kuwa kuti eti nokuti unobhawunula kana 
kuta zwuchenamiso koga, unoti, “Ndinopila bupenyu bwangu koga 
ndibutola akale.”

Mwali unoda yabo banolamba kudyamijilwa pasi. Munyika izhele 
kuyabula, kunyemesa, nehondo, nyamuka sechibakwa, chilosima 
akale chisinonyikinyika. Ibachibonelo chokunangatila. Kojoba ukawa 
udakuzundwa nokukonwa, kulashiswa, kana kunyema, zubuje, 
“pandinovumbikwa, anditogala pasi, ndinomuka kabili!”

Kuvila nasi, apana chimo chichakuvumbika. Umunyamukila pezhulu 
muZina lyaJesu!

INDEBAMBELI YOKULEBA
Ndinolamba kuvwichilwa nechimo kana makubukilo angu. 
Ndinonyamuka senyanga yembongolo. Bupenyu bwangu 
bulota bililwa zwunesimba akale bulomilwa zwunesimba 
muZina lyaJesu. Hallelujah!

NDILAMBELI ULAYIJIKE
BaRoma 4:20-21

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Zakariya 14; Malaki1-4

UNKWEJANISO ULOSIYANA

Bwatatu, Gumi 8

BaRoma 12:2 (NAMBIYA)
Koga usikwendelane nenyika yeyi, asi ishanduka nokumusilija 
indangalilo jijo…

Tinogala munyika yokuti kusiyana kulolashwa. Banji banoshaka 
kukwana mukati, kukwendelana nokushantisa banhu kupinda Mwali. 
Asi Mwali bamumusa chizekulu chinolamba kulalama mumagalilo 
enyika, chizekulu chisinoshaka kuvumilwa nenyika. Bhayibhili 
linotikumbuluja kuti atitoba benyika yeyi, sokuti Jesu ajakabeliwayo.

Nokuti chimwe chinu chinotambulika azutoleba kuti chilolulama. 
Linga Daniyele, wakashala nzila ilosiyana. Yopo bamwe belay 
zwunobolesa, wakazupambula nokupa bulemu kunaMwali, eshala 
kulya kulosiyana nokwabamwe.

Tichizekulu yechiya chinotobela inzila ilosiyana. Atitokwendelana 
nenyika yeyi. Nokuyeya kuloshanduka nokuti indangalilo jakabeli 
munaKristo jabamunasu.

INDEBAMBELI YOKULEBA
Anditoba wenyika yeno. Ndakapambulilwa nshingo waMwali 
chete. Ndinopenya nokungayima mbeli kwabanhu kutila 
kubhwinya kwaTatebedu kudenga. Amen!

NDILAMBELI ULAYIJIKE
Johani 15:19

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mateu 1-4

NDIYANI UNANAWI?

Bwachina, Gumi 9

2 Timoti 4:11 (NAMBIYA)
Kuzhe kwaLuka ndiye unanami. Tola Maliko, uzhe naye yokuno: 
nokuti ulokosha kasa kunami pamishingo yangu.

Kuna luji lwabanu batatu mubupenyu: Yabo banozha nechinangwa, 
kolayijwa, konshaji. Ndakashangana nabo bose. Yabo banozha 
nechinangwa banobhancha kuzhajikija mubono uwo. Yabo banozha 
konshaji balotumwa naMwali kushinga nokukubhancha nshaji yoyo. 
Koga kuna yabo banozha koku pachilayijo. Kungaba kuti chilayijo 
chibuya na kana chibi, umwenshaji mukulwaja unochenjela.

Mupositoli Pawulo wakati Mako ulokosha kuna iyiye. 
Wakabelichilongo chinalubhancho. Wakabuza kulemutuja, 
kusikulwaja, kanabulemu. Nasi ndinonamata kuti Mwali batumije 
babhanchi banozha nechinangwa, nokudalo Kwenda mubuchenjevu 
bulolulama kuti upasunyule nokubatambula. Amen.

INDEBAMBELI YOKULEBA
Ndinotuma babhanchi bangu baloshambijika kuti bezhe kuva 
ndawu jose. Ndinonyukula yose imbewu imbi yakabyalwa 
panami, muZina lyaJesu! Amen.

NDILAMBELI ULAYIJIKE
BaKolose 3:17

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mateu 5-7

INDALAMA INANONSHINGO

Bwashanu, Gumi 10

www.goodnewsdailydevotional.com

Zakariya 1:17 (NAMBIYA)
Ndizo zwunoleba Mwali behondo; Makula angu kupindila 
mukubhudilila achatabukila kumili kumakungwa; koga IShe 
bachanyalaja Zion, nokudalo bachashala Jerusalema.

Iwhi lyaMwali alitotengeswa, asi inzila jokulikwendesa kuti liswike 
kubanhu atoba nechipiwo chaMwali tinokwendesa igubungano 
linota mabilliyoni, tipakulya banenzhala, kusengabamwe 
kuchikolo, kubhalamakwalo nozumbalo zwokubhawunulisa, nokuta 
mishangano, zose zwunoda ndalama. Ungabebala indebambeli 
yewhi yeli mahala, asi umwe wazulipila kuti zubhalwe.

Bushe bwaMwali bunoda indalama kuti lindilembeli. NdizoMwali 
beda kuti ubhudilile kundalama. Wakati, “Makula angu achatabukila 
kupindila mukubhudilila.” Pawuno Kwenda upanga unzi wendalama, 
usizwute nobumbimbidoga, ngayibe ndalama inanshingo. Umwe 
unokwelela kulya nokuti Mwali bakukombolela nendalama. Ingumba 
yaMwali inokwelela kubakwa kunemwendawu nendaba jokubhudilila 
kuko.

Tambula makombolelo endalama nasi. Ndalama imuzha!

INDEBAMBELI YOKULEBA
Indalama yangu imuzha! Ndinotola ndalama kuti Bushe 
bubhudilile. Yose mikoba yazhulika kutambula kukowa muZina 
lyaJesu! Amen.

NDILAMBELI ULAYIJIKE
Zwichimbe 3:9

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mateyo 8:1-10:15

MUBONO

Mugibelo, Gumi 11

1 Ndungulujo 26:18 (NAMBIYA)
Nokungumba ihulwana kubumililo baluba bana penzila akale 
babili pakale pengumba.

Mubono ndiwo unokwendesa koga kubhudilila. Lukwalo lunoleba kuti, 
“Pasina mubono, banhu banopalala.” Atoba kufa munyama chete, 
asi lufu muzwunu zwose zwawunobhata. Mubono unotungamila 
simba likananga kuchinangwa chicho nozwawunoda kuta.

Tola lukwalo pezhulu: banji banoyeya kuti balindi bakabigwa 
mushule kubaka kwapela, asi undebambeli wakababona mumubono 
belimile pemikoba mushule kubakwa kusanu kwatanga. Ungaba 
usinangumba ngweno asi bona imhuli iyo ilimunkalakata yengumba, 
ibhangi lilyo lizhalisa, igubungano lilyo libhudilila. Kutubula mumiyeyo 
iyo Kutubula mukubumba.
Bona chinu chawunoda, Shinga munayicho, koga uchanakilwa 
nemichelo yomubono uwo.

INDEBAMBELI YOKULEBA
Unkombe wangu umufwashuka. Ndinolalama bupenyu bobuchi 
nonkaka, apana chashayika akale apana chilovunika. Mwali 
unanami, nozwo anditoshayiwa chose chinu chibhodo. Amen.

NDILAMBELI ULAYIJIKE
Zwichimbe 29:18

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mateu 10:16-12:21

KUSUNUNGULWA KUKULWANA

Nsondo, Gumi 12

www.goodnewsdailydevotional.com

Hosiya 4:6 (NAMBIYA)
Banhu bangu bapalala nokushayiwa luzibo: nokuti mwalamba 
luzibo, ndichakulamba namibo....

Banhu banji banoyeya kuti kusunungulwa kubumbuluka pasi, ulila, kana 
kufha mumba yaMwali. Asi ndiwilileni banakwayina, kusunungulwa 
kwechokomende kunoti kana bututa wabulasha. Ungabumbuluka pasi 
ukamuka usashanduka.

Diyabhulosi unoshobwa kwayi unchinda wenhilima, “unchinda 
zunoleba kuti wokutanga, ne”nhilima” inoleba buhelehele. Ndiye 
wokutanga kubachihelehele.

Lamba buhelehele. Tambula mwenje kupindila muWhi lyaMwali. IWhi 
linobuza mwenje unotata nhilima kova ushandula mayeyelo. Kana 
kuyeya kuko kwashanduka, wasunungulwa zwechokomende. Luzibo 
kunova kuWhi lunokusunungula zwibuya kupinda chimwe chinu.

Llya iWhi lyaMwali, koga buhelehele buchatizha kuva panawi. Ndalama 
jijo, lushobo, busanana, nopose pachabhudilila kana mwenje wezha 
neWhi.

INDEBAMBELI YOKULEBA
Ndinolamba kulalama mubuhelehele. Kupindila muna Kristo, 
ndasununguka andichilimulanda wobuhelehele. Miyeyo yakabeli 
muna Kristo yaba munami; luzibo nokuwisisa zunokunga mukati 
mwangu muZina lya Jesu.

NDILAMBELI ULAYIJIKE
Jimbo 119:130

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mateu 12:22-14:12



15

ZWUBUMBWA ZWUSINOWISISIKA

Muvulo, Gumi 13

www.goodnewsdailydevotional.com

1 Pita 1:10 (NAMBIYA)
Muluchijo lwakabeshakwa naba lebambeli bakalupota nomwoyo 
yose, bakalebambeli nechipiwo chakabezha kunamwi.

Ndilintukutuku ndakabezushoba kuti “Elija ntema.” Nonshaji 
yoyo, ndakabeyeya kuti simba lyaElija lyakabepinda zose 
zwandakabeyeyela kuswika Mwali bakatanga kunditondeja 
ichokomende lilonika kupindila mulukwalo lwanasi. Balebambeli 
bakata Elija bakada kulinga muchichenamiso chensiswa yoluchijo, 
asi abajakapiwa mvumo. Yakabeli kuseli kokuwisisa kwabalebambeli 
bantolo kudimbwa kuti chibumbwa chipya chingezha, chimwe 
chichagalwa naMwali omene.

Muchivumilwano chantolo, umpepo nchena wakabebhuluka 
kubalebambeli nonshaji kuti bekwanise kulebambeli. Asi ngweno, 
Mwali bakata bugalo bwabo businopela munasu. Zwunoleba 
kuti tibakulwana kupinda Elija kana Izaya. Nechitondejelo yechi, 
Indapazhe unotola nyika iyo kupindila musimba lyoMpepo Nchena. 
Amen.

INDEBAMBELI YOKULEBA
Kristo munami chilingililo chokupenya kwose. Ndingumba 
yompepo inesimba, koga zwose zwangu zwumushandukila 
kulukujo lwaMwali muZina lyaJesu. Amen.

NDILAMBELI ULAYIJIKE
BaHebheru 11:39-40

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mateu 14:13-17:13

IGUBUNGANO LILOZUNDA

Bwabili,  Gumi 14

www.goodnewsdailydevotional.com

BaRoma 8:37 (NAMBIYA)
Ne, munayizo zwose zwunu tinopinda bakazwunda kupindila 
muna Iye wakatida isu.

Kunamishobo mitatu yamakubungano kanama kristo: bakazundwa, 
behondo, nabakazunda. Igubungano lyakazundwa alijanu 
lyananzelela imvumo lyalyo izhele muna Kristo. Igubungano 
Iyehondo linogala lyakalwana nama dimoni lipota kusunungulwa. 
Koga igubungano lyokuzunda lyakakwenda likaba kuseli kokulwana, 
banoshinga miyeyo yabo ipopezhulu.

Makristo alozunda baloshandulwa zulopelela neWhi belizhele 
kuwisisa. Abachinopota kusunungulwa; asi banopota bamwe 
kuti besupulwe. Yaba masoja makulwana aMwali, balosima 
mumunamato nokulya iWhi. Kubuka ube mu Kristo ulozunda. 
Awutolembweneka; usoja mumvumo iyo.

INDEBAMBELI YOKULEBA
Ndina miyeyo ipo pezhuluzhulu; ndinolalama pezhulu 
penjabulo yobupenyu yobu. Anditoba ulozundwa kana kushaka 
kusunungulwa, ndigubungano lilozunda! Ndinolayila kuti simba 
lyangu muna Kristo lilomuka akale lipopachena. Ndinokwenda 
mukutonga, ndisenga bamwe mukusupulwa, nokumanikija 
kuzunda kwonchinjikwa kundawu jose jobupenyu. Kubhudilila 
kwangu, lunyalo, nesimba azutonyikinyika muZina lyaJesu! 
Amen.

NDILAMBELI ULAYIJIKE
2 Bakorinte 5:20

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mateu17:14-20:34

IGUBUNGANO

Mateu 16:18(NAMBIYA)
Ndinoti kunawi, ndiwiPetulo, koga phezhulu pebwe yeli 
ndichabaka keleke yangu; magedi egehena atoyizunda.

Igubungano lyaMwali isimba gulwana pasipose. Bamwe 
mubuhelehele banotola nsondo sonshangano wabanodimbwa 
baneshoni banolilila buMwali. Asi tinopinda kulekasa yopo. 
Ibala “chechi” linova Giriki Ekklesia,lilebakuti kubungana 
kwabanhu banobumba milawu yehulumende. Insondo inoshala 
kutizwumukwende chini munduji.

Yozu zwinoleba kuti mune simba, kusima, nokutonga muluji lwama 
kristo. Umwe wabanhu banesimba lyokutonga bamulalama. Kunda 
kunsondo atoba kuzibila chete; ndikokunopangwa bupenyu,nemilawu 
inotonga pasi lyose. Nozo, kumbali; ibamukati mwabanopanga 
milawu nokushambaja Kristo. Tata yabo banokwelela kubhuda, 
usikobaka banokwelela muzugalo. Wakapiwa simba lyoku 
byala,kusipula zwose zwawunoda, muZina lyaJesu linesimba!

INDEBAMBELI YOKULEBA
Ndiliwumwe wechechi(Ekklesia) yaMwali, ihulumende 
inesimba gulwana pasipose. Ndinopa milawu mumpepo kova 
ndimisa kululama kuloshambijika munduji. Magedi egehena 
atondizunda muZina linesimba lyaJesu! Amen.

NDILAMBELI ULAYIJIKE
Bahebheru 10:25

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mateu 21-22

Bafilipi 4:4 (NAMBIYA)
Nshanta munaShe nshaji wose: Akale ndati, shana.

Unshingo wokunshanta kuko awukokule, unshingo wawapiwa 
naMwali. Unhu uloshantilwa atobhatwa nokuyeya kasa, malwaji, 
nokunyema. Usipe ndandu bamwe nozunokuwila zubi mubupenyu 
bubo. Umbengi unokupa mazano okukubhata ulambe ukonelwa 
nokukubuja kuti udombole bamwe. Kutamijila bamwe mazano 
ombengi kuti ulambe ukama.

Lukwalo lwanasi lunokulayila kuti ushante munaShe. Kristo munawi 
chibimbo chokubhwinya. Kojoba kuna zwakatikana mushule, 
chumula mishoji, kwelanisa mapi awo, usikondambeli. Unatulonga 
tokulalama mukati mumo, ngatukunge ndawu jose jobupenyu bubo. 
Ilya Chikafu cheWhi lyaMwali, Mwenje uwe uchaboneka mundawu 
jose chiloswibha. Wana lushanto lulo nesimba ngweno, muZina 
lyaJesu!

INDEBAMBELI YOKULEBA
Bupenyu bwangu bulokongelwa nesimba linova kudenga. 
Ndinolamba kupele simba, kana kutya. Apana chinu 
chingakwiba lushanto lwangu. Ndinotola simba lyose 
mukushana nokuzhulila tulonga tobupenyu mukati mwangu. 
Ndinoshanta munaShe nshaji wose! Amen.

NDILAMBELI ULAYIJIKE
Nehemiya 8:10

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mateu 23:1-25:13

UNDINGISISI

Luka 16:11(NAMBIYA)
Kana usijakabimbika kundalama isijilolulama yomunyika, 
ndiyani achabiga mumaboko awo munoto wechokomende?

Chose chawunokonwa kulinga, Mwali uchatola kunawi. Ukakonwa 
kulinga ndalama uchabhiswa muna iyiyo. Wose nhu unabufumi 
chibonelo chobu Mwali mukuchengeta ndalama. Bhayibhili linoti 
kana usinotubula kuchengeta ndalama zwibuya, Mwali atokubimba 
nezwipo zwomumpepo namakombolelo.

Ita chishalujo chilokosha ukwanise kulingana nobupenyu bubo. 
Tala usikobiga nshaji uwo kuva munamato ushinge, zulochenjela. 
Usikanganise mishingo iyo. Linga zwunu zwose zubuyanana, 
naMwali bachakubhancha kuwana zwunji. Pawumubala mawhi 
endebambeli, chipiwo kulingagubungano lilyo, Imhuli, nendalama 
zwumuzha phezhulu papo.

INDEBAMBELI YOKULEBA
Chipiwo chaMwali chipo phezhulu pangu, koga wakabiga panami 
makombolelo anoboneka nawomumpepo. Ndinoshingila 
mubuchenjevu buloshambijika nobunhu. Ndinolinga bufumi 
bwose, nshaji, ndalama, gubungano, wanano, nokuchenjela. 
Ndindingi ulobimbika, nozwunji zwumubuzwa mumaboko 
angu, muZina lyaJesu. Amen!

NDILAMBELI ULAYIJIKE
Jimbo 90:12

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mateu 25:14-26:68

MWALI UNOSHINGA

2 BaKorinte 4:7(NAMBIYA)
Koga tinabufumi mumikombe yenyika, kuti bukulwana 
bwesimba bube bwaMwali kusibe isu.

Kukanganisa kumwe kukulwana kudimbwa kuti awujilokosha 
kuchiso chaMwali. Yopo Mwali panokulinga, unozubona iYe. 
Mupositoli Pawulo unotondeja kuti tilonyamula bufumi mukati 
mwenyama yedu yopenyika. Umbili uwo wenyama ulochengeta 
bufumi buloshambijika, Mwali womene! Umilili waMwali penyika!

Kuva nasi, tanga kulebeleka nokulalama sonhu ulonyamula Mwali. 
UKombeli kupinda banhu koga akale kubhudilila kulobumbiswa. 
Pawunolebeleka, itanesimba, uziba undebeleki waMwali akale pane 
diba lyobupenyu nesimba mukati mumo.

INDEBAMBELI YOKULEBA
Ndinshingi usinobonwa waMwali, isimba lilye linogala 
munami! Nzila jangu namazano aMwali. Ndilonyamula bufumi 
buloshambijika, nechandinobhata nasi chilokombolelwa. 
Ndinolebeleka nesimba lyedenga, koga ndibonisa bukulwana 
bwaMwali munayizo zwose zwandinota, muZina linesimba 
lyaJesu! Amen.

NDILAMBELI ULAYIJIKE
Jimbo 82:6

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mateu 26:69-28:20

ZWUZWALWA ZWAMWALI

1 Pita 1:23 (NAMBIYA)
Wakazwalwa bupya, usili wembewu ilobola, asi wembewu 
isijilobola, neWhi lyaMwali, linolalama nokugala kuswika lini 
nalini.

Ndosogala ndibuja banhu kuti ukalingisisa kasa namakubukilo awo, 
uchapejeleja walala neshule pasi. Banji banotamila kukonwa kwabo 
nokusola makubukilo abo abokana chituko chemhuli. Asi pawunozha 
kuna Jesu Kristo, unobachizwalwa chipya, chakazwalwa nembewu 
ilolulama chinolwisaku zwituko.

Tanga kuzwutonga mubupenyu bubo usikotola iWhi ulishingise. Yeli 
chokomende ngalibhate ndangalilo jijo: ngweno wabawegubungano 
lilozunda lyabakashoba. Apachina kushupeka, kukonwa, kana 
malwaji mubupenyu bubo, muZina lyaJesu!

INDEBAMBELI YOKULEBA
Ndakashobwa naMwali, ndakashalwa ndikapangwa unchena 
nechinangwa chiloshambijika. Ndakazwalwa nembewu 
isijilobola, inolwisa zwutuko zwose nemitalo. Ndinogala 
pezhulu pamakwendelo enyika, apachina kuyabula, kukonwa, 
kanamalwaji. Ndinokwenda mukuzunda, nokudalo kubhudilila 
kwangu kulobimbiswa, muZina lyaJesu! Amen.

NDILAMBELI ULAYIJIKE
1 Pita 2:9

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Maliko 1-3

KUZIBA KUPINDA

1 Pita 1:12(NAMBIYA)
Kuna iye wakatondejwa, kusilikunayibo…

Mwali wakatipa chipo chokuba bakulwana chokubhancha 
mundebambeli, nechipiwo chiche, tabhisa ndebambeli jisinobalika, 
kubhata kumili kwamakungwa nabanhu koga; jose jakabhudilila. 
Ose mavidiyo endebambeli atakata alonyamula chidindoyechi: 
“kuziba zwose kupinda ipepanyaya lyamangwana, lsundwa 
nompepo nchena.” Neni? Nokuti kuloba ponsholo kunokwanisika 
kupindila musimba lyompepo Nchena.

Lukwalo lwanasi lunotitondeja kana kunechokomende changweno, 
kunova kuti kunechokomende chakapinda nechinozha. lusheto, 
kuti makristo manji anolalama muchokomende chakapinda. Kuti 
kupoleswa namakombolelo ompepo ose akaba abo munaKristo.

Kana washakulila bulyijani bubo noMpepo Nchena, Unokuzibisa 
zwanasi, zwulizo nokukuzibisa mamililo endalama jijo, gubungano, 
bhizimusi, nezwumwe zwose. Biga nshaji muWhi nokunamata 
mazhuba ose, nawi uchaziba kupinda pepanyaya lyamangwana.

INDEBAMBELI YOKULEBA
Mangwana lyangu lilochengetwa, nokuti ndimukwenda muludo 
lwaMwali lulolulama. Kukonwa akutoba kwangu. Ndichagala 
ndiziba zokuta, nokuti ndotalini, nokuti ndotachini, muZina 
lyaJesu. Amen!

NDILAMBELI ULAYIJIKE
Jimbo 37:23

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Maliko 4-5

CHIKWATA CHIPOPEZHULU

Bwabili,  Gumi 21

Maliko 1:35 (NAMBIYA)
Koga chimuka, wakamuka kuchili kutema, wakabhuda, akenda 
kubwalo bulosisika, kwakaleko wakanamata.

Untungamili wenyika kana umwe unolemekejwa esanu enda 
kunemwe ndawu, chikwata chipopezhulu chinondambeli chinolinga 
ndawu nokubona kuti zwunu zwose zwulobambikana na. Chikwata 
yechi chinonanzelela nokubhisa chose chingabangozi. Nwozo, 
mukukwenda kwedu mukudimbwa, tinechikwata chedu, munamato. 
Munamato inzila yomumpepo inonda kumbeli kwedu kunobamba 
nokulungisisa chibi chose.

Jesu wakamuka chimuka akanonamata, etuma batumwa babe kuti 
benolingana nezwunokanganisa namalwaji esanu ashangana nawo. 
Munamato wakombiga izhuba lisanu lyabhuda. Tola nshaji unamate 
ngweno. Tuma masoja omumpepo mbeli enolungisa zhuba lilyo 
nokuchengeta zwichabhuda, muZina lyaJesu.

INDEBAMBELI YOKULEBA
Ndinosenga minamato kumangwana lyangu; inzila jangu 
jiloyembelwa, nobupenyu bwangu bulolulama. Yose inambo 
yandinotola ilobambwa mukuzunda. Ndinobiga babhanchi 
baloshambijika mundawu jilokosha, koga apana chingandipinga 
nokumisa isimba lyechikwata chipophezulu. Chichenamiso 
change chilobimbiswa, muZina lya! Amen.

NDILAMBELI ULAYIJIKE
Kubhuda 23:23

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Maliko 6-7

BUKULWANA BWE WHI 

Jimbo 138:2 (NAMBIYA)
Ndichatunumwija ndikalinga kutempeli jena lyenu, nokukuja 
izina lyenu nokuda koludo lwenu ne chokomende chenu: nokuti 
mwanyamula iwhi lyenu kupinda ose mazina.

Pana chinu chimwempela Mwali chakapa kuzana naye nokuchincha 
nzila jije: atitonchincha Mwali nokukwanisa kwedu, nokuti 
wakayipanga ilalo. Sokuti iZina lilye likopezhulu pamwe masimba 
kudenga nopasi, panachakabiga chakabiga pezhulu kasa, iWhi lilye.

Mwali unoshingila mumitalo yeWhi lilye koga atoshinga zulipazhe 
peWhi. Jimbo 138:2 inoti wakanyamula iWhi lilye kupinda iZina lilye. 
Koga, ukendila iWhi, unowana simba lyokuchincha makwendesele 
zomumpepo. Namata seWhi zwalinoleba, koga milawu yomumpepo 
inomvumila Mwali bebuze zwabakaleba muWhi lilye.

Indila iWhi, uchabuya nobupupuli. 

INDEBAMBELI YOKULEBA
IWhi lya Mwali igulwana, linokwana, linesimba mubuibe bwalo. 
Ndashala kundela iWhi, koga bupupuli bwangu bulobimbiswa. 
Amen. 

NDILAMBELI ULAYIJIKE
BaHebhelu 4:12

MAZHUBA 365 OKUKWIKWIJA KUBALA BHAYIBHILI
Imbalo iyo nyanasi: Mark 8:1-10:12

ITOLOPITO YOKUPEJELEJA 

1 BaKorinte 15:52 (NAMBIYA)
Munshaji nshoma,mukubhwayila kwezhisho, petolopito 
yopejeleja: nokuti itolopito ichalila, nabakafa bachamuswa 
besakabola, nasu tichachinchwa.

Yopo bhayibhili palinolebeleka “itolopitoyopejeleja,” zwinova kuti 
kunamamwe kushule. Yeyi yokupejeleja ichalila pakutolwa, nokudalo 
ndinonata umomundeke yotanga. Asi kana kune tolopito yopejeleja, 
umbuzo unoti, ndilini pawakawa jakatanga kulila? 

Bakulu nabakazwaji, panematolopito amulila ekatikombeleja 
nangweno, umwenshaji tokanganwa kuwilila kana tosiya zwedu. 
IWhi lyatimubhawunula nenyalya yokutolwa kwabanhu itolopto 
nokwalo. Kana bakwayina bekukutayija kunamata, kana undobolwa 
uwo ekulimukisa kuti udumule bumwe bukwayina, matolopito yawo. 
Teya kumatolopito ose, uchabhudilila kuswikila kutolwa kana iShe 
wakushoba kusha. 

INDEBAMBELI YOKULEBA
UMpepo wangu ulomuka nokuchenjela; andiposa kungaba upi 
musindo panami. Ndimutanisa pezhulu akale anditobhuluka 
pasi mu Zina lya Jesu. Amen.
 
NDILAMBELI ULAYIJIKE
Amosi 6:1 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mako 10:13-12:12

UMPEPO WOBWANA

Luka 18:16 (NAMBIYA)
Asi Jesu wakabashoba kunayiye, akati, lekejani bana 
batukutuku bezhe kunami, musibalambije: nokuti bulalo Bushe 
bwaMwali ngibwabo.

Wakananzelela na kuti mwana ntukutuku unodimbwa chose 
chawunombuja? Ukati ndimunda kunotenga ndichakubuzila indeke, 
bachamilila belizhele kulingilila. Kuzeza akutolalama munyika 
yabana; lyose iwhi linotolwa sechokomende.

Bushe bwaMwali abutoba bwabana miyeyo mibili asi yabo bana 
kudimbwa kwabana, yabo banodimbwa zwuzhele zwunoleba 
Mwali akale abatonyinginyika. Nyaya yompepo ayidi ndangalilo; 
ayitowisisika, asi inopanga kudimbwa. Bhisa indangalilo mbili 
nenyaya jisili jijo nasi, koga kudimbwa kuko kuchabuza inshandulo 
muZina lyaJesu.

INDEBAMBELI YOKULEBA
Mwoyo wangu nompepo zwamilila kutambula makombolelo 
ose Mwali akapa kunami. Ndinodimbwa somwana ntukutuku, 
ndisinozeza kana kubalisa. Ndinokwenda ndilizhele kulingilila 
nokulalama mubuzhele, muZina lyaJesu! Amen.

NDILAMBELI ULAYIJIKE
1Johani 5: 14-15

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mako 12:13-14:11

CHIBIMBISO CHAMWALI CHIBUYA

BaEfeso 1: 23 (NAMBIYA)
Akale igubungano umbili; yakapangwa buzhele ikapejiswa 
naKristo, unozhaja zwose.

Banhu banji bachinolalama muchokomende yechivumilwano 
chantolo. Bayimomuchimo chokulayila zwubimbo zwaMwali 
kuti zwutikane mubupenyu bwabo. Asi kungaba nechibimbo 
nechatakapiwa naMwali? Ungaba nemizezo isinobalika 
yawunodimbwa kuti zwubimbo zwaMwali. Ichokomende ngiyedu 
Kristo wechivumilwano chipya, apana chibimbo kuzhe kwa Jesu 
Kristo womene.

Muna Kristo tinotambula makombolelo nezwubimbo zwatinoda. 
Uzhele buMwali, unkombe wamakombolelo enyika nawedenga. 
Kana waba naKristo, wabanozwunu zwose! Ngweno unshingo 
uwo kumusilija nokutondejela makombolelo awakapiwa naMwali 
kupindila muna Kristo.

Nomunamato, kulayijika muWhi, nokutobeleja nzila Jije, wose 
makombolelo nezwibimbo muna Kristo zwuchatondejela mubupenyu 
bubo.

INDEBAMBELI YOKULEBA
Kristo munami chilingililo chokubhwinya kose. Muna iye, 
chose chibimbo chilozhajikijwa, makombolelo ose alopelela. 
Anditoshayiwa zwinu zwubhodo muZina lyaJesu! Amen.

NDILAMBELI ULAYIJIKE
BaKolose 1:27

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  Mako 14:12-15:47

BUFUMI BUSINOSHAKWA

BaEfeso 3:8 (NAMBIYA)
Kunami, ndipopasi pabachena bwose, chipiwo chandakapiwa, 
kuti ndibhawunule mukati mwabachinyi bufumi businoshakwa 
bwaKristo.

Jinyika jose munyika jimulwanila kutola bufumi mazhuba ose. 
Kuwanikwa kwezwuchiwa kumutikana mwaka nomwaka. Koga, 
yozwu tushoma twamakombolelo aMwali munyika. Bhayibhili 
linolebeleka nobufumi businoshakwa bwa Kristo, bufumi businopela 
bunowanikwa muna Iye. Yoku kubhudilila kwegole negole, 
kupoleswa kuko, Ndalama, nozwunji.

Pawunotambula Jesu Kristo, atoba mulawu wozwompepo chete 
asi lushanduko mubupenyu mukuwanda nolunyalalo. Ndinolayila 
nokuleba pezhulu pobupenyu bubo kuti zwose zwawunoda 
zwumomugwala neWhi lyaMwali zwavumilwa muZina lyaJesu.

INDEBAMBELI YOKULEBA
Ndinonwa kuva mudiba lyoluchijo akale zwose zwinolebami 
zwumumbwelela mundawu jilokosha. Ndinotola zwose 
zwandinoda kuva mubufumi businoshakwa bwa Kristo. Zwose 
zwibimbo zwa Mwali zwangu muna Kristo ndi ‘Iyi!’ na ‘Amen!’

NDILAMBELI ULAYIJIKE
2 Petulo1:3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mako16; Luka1

KUPINDA KUSELI KOBUNHU 

2 BaKorinte 5:17 (NAMBIYA)
Akale kana unhu aba muna Kristo, chabachizwalwa chipya: 
zwinu zwantolo zwapinda; koga, zwinu zwose zwaba zwipya. 

Chimo chonhu chilozhulika kunazwose zwnolwaja nokukonwa. 
Chimwempela chita chachinoshingisa kukuyeyeja kuti ungolinhu 
chete, wakazwalwa kunyama nelopa. Ukatambula zwakalezo, 
uchakowa kunamwali wenyika yopasi, nokuzundwa kunoba 
pachena.

Lukwalo, nokudalo, lunoleba uchibumbwa chipya muna Kristo, 
kuseli kobunhu. Ibala muchi giriki linoti Kainos, zwileba kutichimwe 
chinu chipya chisanu chabonakala mukulalama. Ungabakachinya 
sazhilo kananshaji mfupi wapinda, asi siya chokomende chitole miji: 
bukulwana iwi bwenda. Ulopangwa bunyowani. 

Wana kuzwibuja woga usikonakilwa makomboleloaMwali!

INDEBAMBELI YOKULEBA
Ndichibumbwa chipya mu Jesu Kristo! Chimo chantolo 
chokuzwisola chajimwa nesimba lyo Mpepo Nchena. 
Andichinomiswa nokusosima kana kukonwa. Ndinoshinga 
ndilimuchimo chipopezhulu!

NDILAMBELI ULAYIJIKE
Lamentations 3:22-23

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 2-3

JINDE LYENSHANDULO IYO

Kubhuda 14:15 (NAMBIYA)
Koga mwali bakati kuna Mozesi, umulililani kunami? Lebeleka 
kubana ba Israel, kuti bekwende mbeli.

Bana ba Israel bakashangana nechitiko chikulwana; bakabhatwa 
negungwa kumbeli kwabo koga betatamiswa namaGibhite mushule. 
Bakabeyeya kuti kusiya igipitikwakabeli kuzunda, bakaswika 
pakulimuka kuti chita achijabalekeja. Nondebambeli Mozesi 
wakashaka inshandulo, asi inshandulo ya Mwali yakabakalulama: 
“umulilile mukani kunami?”

Mwali wakawikana, apana zwawungalilile kunami ; bwilila unolungisa 
Nyaya yeyi. Inshandulo ikokunawi. 

Chakabeli chokomende kuna Mozesi ichokomende kunawi zwakale: 
awutoba nshaji wokulila kuna Mwali ushaka nshandulo. Unshaji 
wokutondeja bululami bubo buloshambijika nokubiga luchincho 
mubupenyu bubo. Inshandulo yomene imomunawi kale, na Mwali 
bakakupe simbakushandula chimo chicho. Zhula ndomo uwo, 
lebeleka bupenyu, usikolamba unda mbeli!

INDEBAMBELI YOKULEBA
Undomo wangu chikwaliso chonkwali ulomilila kukwala. 
Ndilonyamula inshandulo. Ndinolayila nokuleba nshandulo 
kunayizo zwose zwilobhatilila panami nemhuli yangu mu Zina 
lya Jesu! 

NDILAMBELI ULAYIJIKE
Luka 10:19

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luke 4:1-6:26

KUBHUDA MUCHIMO 

Bwatatu, Gumi 29

www.goodnewsdailydevotional.com

1 Milandu 4:9-10 (NAMBIYA)
Koga Jabezi wakabelemekejwa kupinda bakulu babe: akale 
maibabe bakompa izina Jabezi, beti, nokuti ndakonzwala 
mumashupeko….

Inyika inamamililo ayo ama”tilo”, iwo abanoleba kuti nyika inokwelela 
kukwendeswa chini. Kana kwatikanachinu chisinowisisika, 
chinokwalwa mulukwalo lwe Guinness lukwalo lwenyalya. Imghuli 
ya jabezi yakabetobelejainzila yakaleyo: chizekulu nechizekulu 
bengozwalana pelyo pelyo. Apana zwakama, kuswika Jabezi. 
Wakalamba kutobela matilo akakumbila Mwali kukubusilwa luji. 
Nokudalo, bhayibhili linoti wakabaka lemekejwa kupinda makamu 
awe.

Ndinokukutayija nasi kuti ubhude mumatilo yawo. Ungabakazwala 
mumhuli imwempela belimakamu, asi bube bubo bulosiyana nabo. 
Kubhudilila kuko kuchaba kokutanga mumakamu awo. Mwali 
umukubhisa muchibunga chilojayeleka muZina lya Jesu! 

INDEBAMBELI YOKULEBA
Andjilojayeleka! Ndichalalama kuseli kupinda mayeyelo enyika. 
Nesimba lyompepo nchena, ndinophaza madimoni ose muZina 
lya Jesu. Amen. 

NDILAMBELI ULAYIJIKE
Daniyele 1:20

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 6:27-8:25

INYAYA YOBUSHE

Bwachina, Gumi 30

www.goodnewsdailydevotional.com

2 Milandu1:10 (NAMBIYA)
Ndipe buchenjevu noluzibo, kuti nditungamile banhu yaba, 
ndiyani angatubula kutonga banu babo bakulwana yaba?”

Banhu banji banopesa pamakombolelo aMwali nokuti nezwinangwa 
zwabananazo. Mwali banopa ndalama, kulilitila, nokunyamula 
Nyaya Jabo. Pawunokumbila imota nyowani, ingumba ihulwana, 
ini chinangwa? Ngiyokuti bakwayina bebone kana kumekela 
babakijani? 

Solomon wakakumbila kuwisisa, kusikuda kukujwa seshasha 
yonshaji yoyo, asi kuyembela banhu ba Mwali zwibhodo. Chinangwa 
chiche chakabakalulama, nechikumbilo chiche chakabeli chobushe. 
Ndizo Mwali bakompa nokupamija zwinji.

Mwali umupota mimwoyo inolingana nezo Bushe Bubwe. Kana 
chinangwa chicho chakakwendelana nemishingo iye, uchawana 
ishe jiloshambijika. Atoba kuti chikumbilo chicho chikulwana chini asi 
mishingo yacho. Kuva nasi, ziba kuti chose chikumbilo chawunopa 
kuna Mwali chilobhatana nechinangwa chiche, uchakupa.

INDEBAMBELI YOKULEBA
Ndinodonsa ndalama inamishingo. Kulalama 
kwangungikokushingila Mwali nayizo zswose zwimomunami 
muZina lya Jesu. Amen.

NDILAMBELI ULAYIJIKE
Jimbo 69:9

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 8:26-10:16

IZHUBA LYOKUKOWA

BaGalatiya 6:9 (NAMBIYA)
Tisinyale kuta zwubhodo, nokuti munshaji ulokwelela tichakowa 
kana tikasonyala.

Kushingila Mwali kunozhane ndipo ilobimbiswa. Kushinga 
kunolingika kupinda kubhawunula munsondo. Kupa, kukwimba, 
nezwimwe zwunotiwa muludo zwusili kushingila Mwali zwunopelela 
mumpepo. IWhi lyaMwali linotibuja kuti tisinyale kuta zwubhodo, 
nokuti chivuno chinozha. Zwunova kuti kunotubulika kunyala. 
Bamwe banosiya mukukambija, besinoziba kuti kwabasala nshaji 
nshomanana kuti bekoloke. Usibe umwe wabo.

Iba noshalujo lokushingila Mwali nomwoyo wose. Inshandulo 
iyo ilobambwa, ngweno nonshaji umuzha. Usivumile kuyabula 
kwangweno kukubulaya mwoyo, nokuti izhuba lyendipo limuzha. 
Ndinonamata nokulebambeli kuti Indipo iyo imuzha feno, muZina 
lyaJesu.

INDEBAMBELI YOKULEBA
Mwoyo wangu wabigwa munzila ndokwelela kutobela; 
ndichalamba ndishingila Mwali nomwoyo wose. Unshaji wangu 
wokulipwa ndingweno muZina lyaJesu. Amen.

NDILAMBELI ULAYIJIKE
BaRoma 2:6

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka10:17-12:12

CHIPIWO CHAMWALI CHIPO, 
ISINDIPO

Mugibelo, Guminyana 1

BaEfeso 3:7 (NAMBIYA)
Nokudalo ndakatiwa ndayiji, kupindila muchipo chechipiwo 
chaMwali chandakapiwa nokushinga kwesimba lilye.

Chipiwo imhazha inova kunaMwali. BaEfeso2:8-9 inoleba kuti 
nechipiwo takachijwa, kusilimishingo yedu (zwatinota), asi nozwo 
zwatakatilwa naJesu. Chinotikumbuluja kuti ludo lwaMwali 
alutobhuda mukushinga. Lunotiswikila mukukonwa kwedu 
kova lutinyamula muchinangwa chaMwali. Chipiwo chaMwali 
chinotilekelela zwibi zwakapinda, chitipe simba lyanasi nokuti 
bambila lyamangwana.

Atitolipwa nechipiwo; tinochitambula. Patinotambula chipiwo 
chaMwali, tinosupulwa kubhuda mushoni nokusimiswa kulalama 
kulolulama. Chipiwo achitotipa imvumo  yokuchinya; isimba 
lyokuzunda lyogalyoga unshaji umpya wokukwenda muchipiwo. 
Pembelela chipiwo chaMwali; Ludo luLwe mukuta.

INDEBAMBELI YOKULEBA
Ndinotambula chipiwo chaMwali chakapindilijwa kunami kuva 
munshingo wakapejwa waKristo. Ndilofukwa zwizhele pasi 
pechipiwo chaMwali. Zwose zwandinota, ndinozunda!

NDILAMBELI ULAYIJIKE
2 BaKorinte 3:5

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka12:13-14:11

MWALI BANOLIPA KUBIMBIKA

Nsondo, Guminyana 2 

BaEfeso 6:10 (NAMBIYA) 
Kupejeleja, banakwayina, simani muna She, nomusimba lilye.

Kubimbika akujilokanganikwa na Mwali. (BaHebheru 6:10) inoti 
simisa kuti Mwali atobayiye usijilobimbika; atkanganwa mikishingo 
iyo noludo lwawontondeja. Kojoba bamwe belingila pasi mishingo 
iyo, Mwali ubweni kose kuta kokubimbika. 

Kubimbika zwinoleba kugala ukabhatilila kuda kwa Mwali, kojoba 
kuleme chini. Kubimbika mukukwejwa nokushupeka kunobuza 
kunyamulwa kunokubiga pezhulu pabamwe. Kubimbika akutonakilija 
nshaji wose, kunobonekela, kulojikama, kunowilila kojoba pesina 
unokulobela maboko. Koga, muBushe bwa Mwali, yobu bunhu 
bunokubuzila butungamili businopela. 

(BaGalatiya 6:9) inotisungwaja, “tisinyale kuta zwibuyanananokuti 
nonshaji ulokwelela tichavuna.” Indipo iyo ayitozha ayingezhe 
pakalepo, asi ilobimbiswa. Idenga lilolinga. Gala munzila. Bimba 
nshaji wa Mwali. Mishingo iyo kuna IShe ayito  pelela mumpepo. 

INDEBAMBELI YOKULEBA
Ndilozwimila kugala munzila. Ndichendila mbeli nokuzunda 
kuswika chishamiso change chaboneka. Anditonyala kana 
kulekeja ngweno. Ndinzundi, kupinda bakazunda muZina lya 
Jesu! Amen.

NDILAMBELI ULAYIJIKE
BaRoma 2:7

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 14:12-16:31 

KUBUMBWA MUCHIMO CHA MWALI 
KUTI UTONGE

Jobe 33:4 (NAMBIYA)
Umpepo wa Mwali wandipanga, nokufemelwa kwa Mwali 
kwandipa bupenyu. 

Kuva kumatangisilo, Mwali bakabumba unhu nechinangwa ne 
simba. (Matangisilo 1:26) inoleba, “Ngatipange unhu munkwejaniso 
wedu…kutila kuti betonge.” Kupangwa muchimo cha Mwali lushslujo 
lwakashambijika kutonga.

Mufananijo wa Mwali munasu unotondejela matilo awe, buchenjevu, 
kukwanisa, simba, nokululama. Ajakatibumba kuti tizundwe asi 
tizunde. Kutonga kwakabeli chinangwa cha Mwali kubanhu, 
nechinangwa yecho chichimilke. Koga, Shinga nobunhu nokutonga 
kupopezhuluzhulu.

Kuwa konhu akujakachincha chimo cha Mwali; kwaka kanganisa 
chete. Asi muna Kristo, takabwilizwa, nokutonga kwedu kwakachijwa 
(BaRoma 5:17). Awujakabumbilwa kulalama mukutya, kukonwa, kana 
kubalo. Wakabumbilwa kunyamuka, kubaka, kutungamila, nokubumba 
nyika iyo. Kwenda mukuzibikana kuloshambijika. Lebeleka nesimba. 
Panga zwishalujo zwinomilwa ne denga. Mpepo wa Mwali munawi 
wamusilija kutonga kuko.

INDEBAMBELI YOKULEBA
Ndakabumbwa muchimo cha She. Ndinolalama sa mambo; 
ndinotonga nobuchenjevu, ndokwenda nechinangwa, 
nokuzibikana kunechipwo muZina lya Jesu! Amen.

NDILAMBELI ULAYIJIKE
Jimbo104:30

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 17:1-19:27 

MWALI LUDO, CHIBONELO 
CHILOBABALILWA

Bwabili,  Guminyana 4 

Johani 15:13 (NAMBIYA)
Ludo likulwanaaluna unanalo kuzhe kolu, kulajika bupenyu 
bomwe etila bakwayina babe.

Iba noluzibo lokuti Mwali abatotondeja ludo chete, Ndiye ludo. (1 
Johani 4:8) inoti, “Ani nani usina ludo atonziba Mwali, nokuti Mwali 
ludo.” Bube bubwe ichokomende chikutala ludo, kusili kuyeya konhu 
kana ishe jokunyepejela. Ponchinjikwa, Mwali bakatondeja kuta 
kukulwana koludo: tichili bachinyi, Kristo wakatifile (BaRoma 5:8).

Ludo luloshambijika lunotinyamula pezhulu pokulubengo. Lubengo 
lunopesanisa; ludo lunobhatanija. Lubengo lunopalaja; ldo lunobaka. 
Ludo lwa Mwali lunozunda mwoyo uloswibhisa lusiko polsa malonda 
alonika. Patonokwenda muludo, tinotondejela iye. (1 Johani 4:20) 
inotiyeyesa kuti atingade Mwali koga tinobenga bamwe, ludo 
chitondejelo chokubimba.

Gole palinda kunopela, shala kuvumila ludo lwa Mwali lukunge 
munawi, kojoba kuli kulemu.

INDEBAMBELI YOKULEBA
LUDO LWA Mwali munami lulosima kupinda lubengo lwose 
lulondikombeleja. Ndinamiji muludo lwa Mwali, nokudalo 
ndizunda lubengo nshaji wose musimba lye Zina lya Jesu. 
Mwali ngekujwe. Amen. 

NDILAMBELI ULAYIJIKE
Izaya 53:10 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 19:28-21:9 

KUBUMBWA NECHINANGWA 
CHILOSHAMBIJIKA

BaFilipi 2:13 (NAMBIYA)
Nokuti ndi Mwali unoshinga munawi kuda nokushinga ukamilila 
chinangwa chiche chibhodo. 

Awutoba Ngozi; uchibumbwa cha Mwali chakata eziba. Wakabumba 
bupenyu bubo, akadila chido, ekwendeleja mitongo iyo, 
nokukupindisa munjabulo.

Chinangwa Mwali achijilosisika; chinowanikwa mukukwena Naye, 
upoda kuda kukwe neminamato, kubala iWhi, nokuwilila iwhi liLye. 
Mozesi wakawan chinangwa mugula, esita mungumba yamambo, 
Davita kuhondo. Ungaba kupi, Mwali banokutondeja chinangwa 
chicho. Akutodikana kuchipanga; zwipile chete unochiwana.

Wakabumbwa muna Kristo Jesu kuta mishingo mibhodo 
yakabambilwa iwi kuta (BaEfeso 2:10). Chinangwa Chiche 
mubupenyu bubo chikulwana kupinda kukonwa kana kujilwa. 
Unobhisa magwizhana ose esikoshinga zwose kububhodo bubo. 
Bhata chokomende yechi mugole yelino lyokudumula michili!

INDEBAMBELI YOKULEBA
Ndakabumbwa nechinangwa; bupenyu bwangu chibazu 
chechibumbwa chiloshambijika, nokudalo ndinopeja 
zwakatanga munami mugole yelino lyokudumula michili, 
muZina lya Jesu. Amen.

NDILAMBELI ULAYIJIKE
BaRoma 8:28

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 21:10-22:46

ALITALI SOBWALO 
BOKUSHANGANILA

1 Samiyeli 7:12 (NAMBIYA)
Mushule mwopo, Samiyeli wakatola ibwe akalimisapakati pe 
Mizipa ne Sheni. Akape zina kuti Ebheneza, zwileba, kwalebha 
Mwali begala bekatibhancha. 

Ma alitali indawu jiloshambijika panoshangana Denga ne Nyika, 
unhu panolebeleka na Mwali. Mulukwalo, ma alitali anozibikana 
nechilemela chechivumilwano neswikilo. Kupinda chibumbwa 
chenyama, anotondeja kuzwipila mumpepo. Nasi, timubaka ma 
alitali ompepo nokunamata, kutunumwija, kuzwiminya, nokuzwipila, 
ukoka bupo bwa Mwali bunoshinga.

Maalitali zwikumbulujozwechibimbiso nobupo bwa Mwali. 
Nokuwapanga mujingumba jedu, mwyo, nozwito, tinobepanga 
bwalo kuti Mwali beagle nokutungamila. Anoshinga sezwikumbulujo, 
kumusilija kudimbwa nesimba lyompepo. Alitali iyo ngayibe bhazu 
lyokunamatila, nshaji wokutunumwija, nokuzwipila mazhuba wose, 
nokuyeba simba lya Mwali libonakala mubupenyu bubo, wanano, 
nendalama.

INDEBAMBELI YOKULEBA
Mugole yelino lyokudumula michili, alitali yangu 
ichandilebelekela. Ndinoziba Mwali wangu uchandimusilijapa 
alitali nesimba, chinangwa, nolunyalalo. Mwali ngekujwe! 
Amen.

NDILAMBELI ULAYIJIKE
Joshuwa 4:7

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Luka 22:47-24:23 

KUBIMBA KUNOSHANTISA MWALI

Matangilo  15:6 (NAMBIYA)
Abhulamu wakadimbwa IShe, nokudalo wakabokwa 
nokululama. 

Kudimbwa matandingisilo obulyijano bwedu na Mwali. (BaHebhelu 
11:6) inoleba, “pasina kubimba zunokona kushantisa Mwali.” 
Kubimba kunonda kuseli kwokudimbwa, kubimbika, kuzwimilila, 
nokuzwipila kukuda Kukwe. Mwali atokwendeswa namawila kana 
zwawunanazo asi kubimba. Patinobimba Mwali zwizhele, kojoba 
zwisinoboneka , tinobuza lushanto mumwoyo uWhe. Kubimba 
kunolemekeja Mwali nokuti kuziba chimilo chiche. Inoti, “Mwali, 
ndinobimba namwi, kojoba ndisamubona.”

Kubimba kunozhula mikoba kuzwishamiso. Jesu unogala eti, 
“Kudimbwa kuko kwakupolesa.”ajakpota kunanchwa,asi kudimbwa. 
Kudimbwa atoba chopofu; kulomijwa mukubimba kwa Mwali. Yeya 
;zwakata usikolekela zwibige chibimbiso kunazwimuzha mbeli. 
Kubyala mbewu, kunamatila kupola, kana kupota kunyamulwa, 
kudimbwa kunolemekeja Mwali, na Mwali banolemekeja  kudimbwa. 

INDEBAMBELI YOKULEBA
Ndinoleba iWhi lya Mwali, kudimbwa zwibimbiso zwizwe, 
nokubimba nshaji uwe. Ndinodimbwa kuna Mwali nkulwana. 
Ndinolalama kushantisa Mwali; nozo, ndilolalama nokubimba! 
Amen. 

NDILAMBELI ULAYIJIKE
BaRoma 4:3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi : Luka 24:24-53; Johani 1:1-2:11

JEHOVAH RAPHA

Mugibelo, Gumunyana 8 

Jimbo 103:3 (NAMBIYA) 
Yoyo unolekela zwibi zwedu, Unopolesa mwlwaji unhu wose.

Limwe zina linonyalaja lya Mwali ndilokuti Jehovah Rapha, “IShe 
banopolesa.” Kupolesa atoba koga Mwali kwanota, ndizo zwali. 
Kupolesa kwa Mwali kunonda kuseli kwenyama; unoplesa mwoyo 
ilovunika (Jimbo 147:3), kubwiliza lunyalalo lwendangalilo (Izaya 
26:3), nokuvala zwilonda zwompepo kupindila mukulekelela. 
Unopolesa jinyika. Kupolesa Kukwe kulelu, kulopelela, kova 
kuwanika kwompepo, unhu, nombili.

Unchinjikwa wa Kristo chibonelo chokupoleswa. (Izaya 53:5) inoti, 
“Nemvimvinya jije, takapoleswa.” Jesu wakanyamula malwaji edu 
nokulwaja kutila tilalame zwizhele. Kupoleswa kungaba chishamiso 
pakalepo kana kuzha zwishoshoma, asi zwinokwendeswa noludo 
nechido. Umwe nshaji zwimokukati zwisinoboneka, asi zwilinesimba.

Patimuvala maketani egole yelino lyekudumula michili, bimba 
Jehovah Rapha. Lebeleka IWHi liLye usikoma mukudimbwa, nokuti 
kupoleswa kunokungila kunakudimbwa kunokubuka.

INDEBAMBELI YOKULEBA
Ndinokwenda mukupoleswa kuloshambijika; isimba 
lyokupoleswa lyaJehovah Rapha linongwina munchinga jangu 
jose, nasi Nalini. Koga, malwaji ayikokule nami muZina lya 
Jesu. Amen!

NDILAMBELI ULAYIJIKE
Matangilo 15:26

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 2:12-4:38

KUPA KUNOTONDEJA MWOYO WA 
MWALI

Nsondo, Guminyana 9 

Hagayi 2:8 (NAMBIYA)
Isiliva ngiyangu, ndalama ngiyangu, zwinoleba Mwali wehondo.  

Kupa kunotondeja bube bwa Mwali. Lukwalo lunoleba, “Nokuti Mwali 
wakada inyika nozo Wakapa…” (Johani 3:16). Pomwoyo wobulyijani 
na Mwali nasu chido chomwoyo uWe. Patinopa, kungaba nshaji, 
zwawunokwanisa, ndalama, tinofanana nobube bubwe nokundila 
mbeli nonshingo woludo nokuchija.

Mambo Davita wakananzelela chokomende yechi, akati, “…Zose 
zwinova kunawhi, koga tinokupa chete zwinova muluboko lwenu” 
(1 Milandu  29:14). Yoyu mubono unochincha mayeyelo edu kuva 
mukuba nazo kunda mukuchengeta.

Kupa kunobamba mwoyo yedu nemishingo ya Mwali, kumija kulingilila 
kuna Mwali, nokutondeja pamile kuzwilpila kwedu (Mateyo 6:21). 
Kupa kumakubungano, kumishingo yaMwali, kana banoshayiwa 
bebhanchwa kubaka bupenyu bwabo, nomunyika. Igubungano 
linokwendeswa nabanopa bekashanta nokubimbika banopa 
muchinangwa cha Mwali nomwoyo wose. Kupa ngakube lushanto 
mubupenyu bubo.

INDEBAMBELI YOKULEBA
Kupa kwangu bupupuli bunoboneka mukudimbwa kuna Mwali. 
Kupa kwangu klunolemekeja Mwali, kukombolela bamwe, 
nokundishandula kuva mukati unda pazhe! Ndinopa nshaji wose 
mubushe ! IShe ngabakujwe! Amen. 

NDILAMBELI ULAYIJIKE
Jimbo 24:1

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 4:39-6:51

ISIMBA LYOMUNAMATO 
WOKUNANGATILA 

Muvulo, Guminyana 10 

BaRoma 12:12 (NAMBIYA)
Shanta mukulingilila; kumjilila mukushupeka; kundela mbeli 
mumunamato;

Ndogala ndikaleba kuti “ dyabhulosi” atoba zina lya satani asi 
izina lyonshingo. Linova umwe unoloba kanjinji kuswikila abulaya. 
Ndikokunangatila. Zwikwendelana, kunangatila munamato 
zsunotondeja kudimbwa kulopelela muzwibimbo zwa Mwali. Jesu Kristo 
walebeleka ukwejaniso weshilikaji yakanangatila ekutayija isu kuti tigale 
mumunamato  akale tisinyale (Luka 18:1).

Kunangatila mumunamato atoba kubwilulula; kusimisa bulingiliji muna 
Mwali. Unowa kulila kuko asi unowaja kushingisa kunangatila kunancha 
chimilo chicho nokumija kubimba muna iye.

Patinonangatila mumunamato, makambo ompepo anobesima. Bulingilili 
bwedu bunonanga kuzwinu zwisinopela, koga, munamato unowanda 
mukulyijana na Tate kupinda kuwana nshandulo chete

Pawulo unoti, “namata usinoma” (1 BaThesalonika 5:17). Yoku 
kundela mbeli nokunamatakunobaka kusobhatika, kumija bulyijani, 
nokutibhancha kuziba nshaji UWhe. Kunangatila mumunamato uwo 
ngakube bupupuli bubo.

INDEBAMBELI YOKULEBA
Anditokanganisa kuwilijila kwa Mwali kuti ayipo. Ndichalamba 
ndichinamata. Ndinobiga munamato wangu nokuda kukwe. 
Chishamiso change chichezha kopinda mugole yelyino 
lyokudumula michili. Mwali ngekujwe! Hallelujah.

NDILAMBELI ULAYIJIKE
Bakolose 4:2

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 6:52-8:20

KUKAMBIJA KUBUZA BANHU

Bwabili,  Guminyana 11 

www.goodnewsdailydevotional.com

2 BaKorinte 6:2 (NAMBIYA)
…Lingani, ngweno unshaji umbuya; lingani, ngweno izhuba 
lyokuchijwa. 

Kubuza banhu kuna Mwali kufema kukwe. Jesu wakezha kopyanga 
nokuchija balolashika (Luka 19:10), nokudalo takashobwa kundela 
mbeli nonshingo yoy. Unshaji wose unobalwa; wose nhu ulokosha. 
Muna (Johani 9:4), Jesu wakati, “sezwo lichili zhuba, tokwelela kuta 
unshingo woyowakandituma.” Atitoziba kuti umwe nhu unanshaji 
ulichini kana kuti mwenya wokupupula Kristo unopinda. Unshaji 
unshoma, nemyenya ayitobapo nshaji wose, nokudalo tokwelela 
kushinga ngweno!

Kubuza banhu atoba kwabanobhawunula chete. Mu Kristo wose 
umpupuli (Mishingo 1:8). Kungaba kunshingo, kumba, kana 
mundawu jokukwendela, unonyamula iwhi lye ndebo imbuia. Kwose 
kushangana kungaba kushangana komwe na Jesu. Akutoba kuti 
ungaba nenshandulo jose; kukobana zwose zwakatiwa na Jesu. 
Ukazhula ndomo uwo nokudimbwa, umpepo uNchena unosimisa 
mawhi awho. Koga, ilebeleka na Jesu! 

INDEBAMBELI YOKULEBA
Andichinojilwa, nokuti ndinoziba kuti kuwilila kwangu kunobuza 
kupembelela kudenga. Nasi, ndada kubuza banhu kube nshingo 
wangu muZina lya Jesu! Amen. 

NDILAMBELI ULAYIJIKE
Izaya 55:6

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 8:21-10:18

EXPERIENCING GOD THROUGH 
INTIMACY

Bwatatu, Guminyana 12

Bakolose3:10 (NAMBIYA) 
Ndambala unhu unyowani, ulomusilijwa muluzibomuchimo 
choyo wakatibumba:

Kushangana na Mwali kunotanga nobulyijani, kusikuziba nozuzwe 
chete asi kunziba iwi nokuko. (Jemusi 4:8) inoti, “ Isndela pelyo na 
Mwali na Iye uchasondela panawhi.” Mwali umushaka bulyijano, 
kusili chinamato. Davita wakawisisa yozu. Ajakahawukela 
makombolelooga asi kulyijana noyo wananonkwejaniso naye.

Mukulyijana, tinowa ludo lwa Mwali., lunyalalo, nokutungamilwa. 
Tinowa kunyenyeza kukwe, layijwa mwoyo UWhe, nokukwenda 
inambo nompepo uWhe. Yozu azutoba zwabaloshalujwa , ngizwabo 
bwose banonshaka. Jesu wakabewaja kubhuda ega kunonamata, 
ebumba isimba lyokulyijana eli ega (Luka 5:16). Kumila kokulyijana 
kuko, kusima mukuzibikana nechinangwa.

Mwali wenyika yose unohawukela kukwenda nawi mazhuba ose. 
Sondela pelyo usikowa bupo bubwe mubupenyu bubo, mhuli, ne 
wanano.

INDEBAMBELI YOKULEBA
Anditopota nshangano ikokule. Ndinobhaya mubulyijani 
bulomila na Tate bangu. Ndinoshingisa munamato, kutunumwija, 
nokuzeya iWhi lilye, ngweno napalipose, muZina lya Jesu. Amen.

NDILAMBELI ULAYIJIKE
BaEfeso 4:22-24

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 10:19-12:11

IWHI LYA MWALI ALITOSHANDUKA 
AKLE LILOBIMBIKA

Bwachina, Guminyana 13 

Izaya 40:8 (NAMBIYA) 
Buhwa bunobuna akale  mafulawuzi  anowa, asi iWhi lya Mwali 
linogala kusinopela.

Munyika inoshanduka mamililo namakwendejelo asijilogajikana, 
iWhi lya Mwali linolamba lilimile akale alitoshanduka. Kubimba IWhi 
zwinoleba kumisa bupenyu bubo mubuwalo businopalala.

Kana bupenyu businoboneka mushe, zwibimbiso zwa Mwali 
zwinotipa chibimbo. (Numbers 23:19) inoleba kuti, “Mwali atoba 
nhu, wokuti anganyepa… unolebeleka esata na? unobimbisa 
esinozhajikija na?” Lyose iWhi linobhuda kuna Mwali ijena, 
ichokomende, akale lilobimbika.

Bhayibhili atoba lukwalo lwengano; linolalama nokushinga 
(BaHebhelur 4:12). Patinobala nokuzeya munayilo, kudimbwa 
kwedu kunosimiswa, ndangalilo jinomusilijwa, akale wmoyo 
yedu inonyalajwa. Kubimba muWhi lya Mwali kunota matilo 
edu ekwendelane ne chokomende Chiche. Kunobuza lunyalalo 
mukusowanana nokubiga pachena mukusowisisana. Patinokwenda 
nemilayilo iYe,tinoshangana nokubimbika kukwe pokutanga.

INDEBAMBELI YOKULEBA
Kojoba kubebhepo lyandinolingana nalyo, IWhi lya Mwali 
linolamba likandichengeta. Ndakabaka bupenyu bwangu 
munayilo, ndinolidimbwa; koga, ndinolileba, akale 
anditonyinginyiswa muZina lya Jesu. Amen!

NDILAMBELI ULAYIJIKE
Izaya 55:11

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 12:12-14:11

KUTUNUMWIJA CHITONDEJELO 
CHOLUDO

Bwashanu, Guminyana 14 

Jimbo 150:6 (NAMBIYA)
Chose chinofema ngachikuje ISHE. Kujani imwi ISHE. 

Kutunumwija mwoyo unobevumilana nobukulwana akale nobubhodo 
bwaMwali. Kutunumwija kwechokomende kunokunga kubhuda 
mumwoyo wachenamiswa nokuti Mwali ndiyani. Ayitoba ngimbo 
chete kana chipilo chensondo asi matilo anondila mbeli oludo 
nokuzwipila. Kutunumwija kalalamilo! Yechi ngachibe chokomende 
chicho nemhuli iyo.

Kutunumwija kunotibuza pelyo na Mwali nokubuza Mwali pelyo nasu. 
Mjukushambijika kupopelyo, tinowana simba, lunyalalo, nolushanto. 
Kutunumwija kunochincha malingililo edu kubhuda kunjabulo kunda 
kubukulwana bwoyo unotipa. Kunoshoba bupo bwa Mwali munzila 
inobhatika. Patinotunumwija, tinobumba chibhula choBushe bwa 
Mwalikutonga mubupenyu bwedu.

Ita chose chawunota mugole yelino lyokudumula michili chibe 
chitunumwija. Ulokwelela, kusibe nensondo chete, asi mazhuba ose 
okulalama!

INDEBAMBELI YOKULEBA
Ndichatunumwija Mambo wangu. Kubhudila mungimbo, 
kushingila, kupa, munamato, kutunumwija kwangu 
chipochinokwila chinobhata denga. Hallelujah! 

NDILAMBELI ULAYIJIKE
Jimbo  34:1; Izaya 43:21

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 14:12-17:13

KRISTO MUKULEBESA UCHABUYA
Nsondo, Guminyana 15 

Zwakatondejelwa  22:12 (NAMBIYA)
Linga, ndichabuya feno! Indipo yangu inanami, akale ndichapa 
umwe nomwe kupindila kunazwakata.

Ndinosolebeleka nshaji wose nezwokutolwa nokuti kubuya kwa 
Kristo chibimbiso chakabimbiwa. (Mishingo 1:11) inoleba, “Yoyu 
Jesu, watolwa kuva munamwi enda kudenda, uchabuya.” Kubuya 
kukwe atoba mubhuzo wokuti kana kuti lini. Jesu wakabimbisa 
balayijwa babe, “Ndichabuya komutola mugale nami” (Johani 14:3). 
Yechi chibimbiso chinobuza kugajikana munyika izhele bubi.

Kuna bakabimbika, kubuya kwa Jesu akutotyiwa, makombolelo . 
kuvbuya kukwe kunobuza indipo, kubwilizwa, nokutongwa. Chose 
chibi chichapanwa chinake, nozo yabo bakabimba munayiye 
bachatonga mukubhwinya. Kuswika lini, tinokwelela kugala 
takalingilila nokubimbika. (Mateyo 24:44) inotilangalija kubambila.

Mambo bamubuya. Wanika wakabimbika panoboneka.

INDEBAMBELI YOKULEBA
Ndichalalama izhuba lyose lyobupenyu bwangu mukululama 
mundangalilo. Zwandinoda, miyeyo, namatilo zwichatondejela 
kubambila, nokuti ndinoziba Jesu Kristo umuzha zwakale! 
Hallelujah!

NDILAMBELI ULAYIJIKE
BaRoma 2:6

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Johani 17:14-19:42

KUDIMBWA KUNOKUBUKA 
NOKUSHANGANA

Nsondo, Guminyana 16 

1 BaTesalonika 5:11 (NAMBIYA) 
Nozo nyalajanani pamwempela, nokukubusana, sezwamunosota.

Kunda kusondo atoba mulawu; Chilanga chompepo chinosimisa 
kudimbwa kwedu. (BaRoma 10:17) inoleba kuti, “Kudimbwa 
kunozha nokuwisisa, koga kuwisisa ne Whi lya Mwali.” Kushangana 
kogakoga kunobuza mulayilo mupya unobaka nokunancha 
kudimbwa muna Kristo. Insondo ndiko Mwali kwanolebelekela, 
kupolesa, nokumbajika. Inotikumbuluja kuti atijili toga. (BaHebhelu 
10:25) inotikutayija, “Musileke kushangana pamwempela… asi 
kutayijanani pamwempela, akale nezwimwe zwinji bamunobona 
iZhuba limusondela.”

Kuwa iWhi lya Mwali nshaji nonshaji kunotibhancha kuma nechibindi 
munshaji unolema. Indebo jatinowa, bupupuli bwatinobona, 
neminamato mwakashangana inotisimisa mumpepo namatilo. Kunda 
kunsondo kunobhancha muchokomende, kutilimukisa nezwibimbiso 
zwa Mwali noktilwisa kuti tikubuke mukululama. Kudimbwa  
akutoshantisa uliwoga; kunokwenda muluzhinji.

Leba ludo lulo mubupo bwa Mwali nokuzwipila kukubuka mumpepo, 
inda kunsondo.

INDEBAMBELI YOKULEBA
Kujnda kwangu kunsondo akutogalilwa pasi tilebeleke 
mubupenyu bwangu. Ndinonda kunsondo ndikalingilila, 
ndikamilila kuwana isimba lya Mwali muZina lya Jesu Amen.

NDILAMBELI ULAYIJIKE
BaHebhelu 3:13

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: John 20-21; Acts 1:1-2:13

ZWITONDEJELO ZWECHIPILO

Muvulo, Guminyana 17 

1 Petulo 2:5 (NAMBIYA)
Namwi, samabwe mapenyu, mulobakwa ingumba yompepo, 
mupulisita nchena, kupa zwipilo zwompepo, zwinotambulika 
kuna Mwali na Jesu Kristo.

Ma alitali ompepo anotondejela chipilo, indawu zwinu zwinachilemela 
zwinobigwa pasi kulemekeja Mwali. Munshaji wechivumilwano 
chantolo, ma alitali akabebakilwa kupisa zwipo zwakabetondejela 
kutunumwija, nokuzwipila. Nasi, tinoshabwa kuba zwipo zwinolalama 
(BaRoma 12:1).

Kutunumwija kuko,  kuboka, akale nshaji unotolwa utanshingo wa Mwali 
unokwendesa Mwoyo uWhe, kubaka alitali inovundula kushandulwa 
kuloshambijika. Kusiya bunaki bubo, kuzwinyamula, nshaji, kana 
bufumi bunotondejela kubimbika nokunamata. Mambo Davida wakati, 
“Andipila kuna Mwali yecho chisinondidulila” (2 Samiyele 24:24). Ma 
alitali echokomende anoda chipilo chilokosha.

Kuwilila kwedu mazhuba ose, kushala kulekelela, kushinga, kana 
kupa, nako kunuwilila kwichipo. Timubiga pasi zwipemu zwenyama 
yedu pe alitali. Chose chitiko chinoti, “Kusibe kuda kwangu, asi Kwenu 
ngakutiwe.”

INDEBAMBELI YOKULEBA
Ndichalalama bupenyu sechipo chinolalama, akle ndinoziba kuti 
moto kuva kudenda uchapisa mafupa. Chipo chandinopa kuna 
Mwali chinobuya namakombolelo nokuzunda. IShe ngakujwe. 
Amen.

NDILAMBELI ULAYIJIKE
1 BaKorinte 3:16-17

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 2:14-4:37

KUDIMBWA KUNOZUNDA KUTYA

Bwabili,  Guminyana 18

BaFilipi 4:13 (NAMBIYA)
Ndinota zwose zwinu kupindila muna Kristo unondisimisa.

Kutya kunowanika, asi kudimbwa ndikompepo. Kutya kunopeja simba 
kudimbwa kunolinyamula. Bupenyu pabusinoboneka zwibhodo, 
tinoshala kudimbwa, tisinokanganwa, asi nokubimba Mwali 
kupinda zwinoshupa. (Izaya41:10) inoti, “Usitye, nokuti ndinanawi... 
Ndichakusimisa nokukubhancha. “Kudimbwa kunobimba kuti Mwali 
upo ngweno, unamasimba, nokutubula.

Davidi wakalingana Goliyati ekadimbwa. Bamwe bakanjenjemela, 
Davidi wakabimba. Jesu unogala eleba eti, “ Usitye; Dimbwa chete, 
“Kudimbwa kunonyalaja Kutya nokuti kunogala muchibimbiso cha 
Mwali. Kutya kunoti, “Kukabaali  keni? “Kudimbwa kunoti, “Kojoba 
kube alo, Mwali uchilimbhodo! “Pita pakakwenda pezhulu pevula, 
kudimbwa kwakaba kushoma akatanga kutya akandyondyomela.

Lamba ukalinga Jesu, koga kutya kuchapela simba. Kudimbwa 
kunokubuka nokuwisisa akale nokuyeyesesa muWhi lyaMwali. 
Mukunzibisisa IYe, kutya ndipopakunolamba kupela!

INDEBAMBELI YOKULEBA
Ndinolebelekakudimbwa, kuyeya kudimbwa, nokulalama 
kudimbwa. Kutya kungakonkoja, asi ndinoshingisa kudimbwa 
kushandula. Nokuti ndinoziba Mwali ajakandipa mpepo wokutya 
asi wesimba, ludo, nemiyeyo inandyo muZina lyaJesu! Amen.

NDILAMBELI ULAYIJIKE
Joshuwa1:9

MAZHUBA 365 KUBALA BHAYIBHILI
Imbalo iyo yanasi:  Mishingo 5:1-7:29



52

KUPA KUNOZHULA MAKOMBOLELO 
ALOSHAMBIJIKA

Bwatatu, Guminyana 19 

Zwichimbe 19:17 (NAMBIYA) 
Yoyo uneshe kubasheti unocheneka Mwali; koga chose 
chawunopa uchalipa zwakale.

Kupa kulongeka komumpepo kunozhula makombolelo aloshambijika. 
Muna  (Luka 6:38), Jesu unotilayija, “Ipa, akale uchapiwa…” patinopa 
nomwoyo wose, tinozwigajika kuti titambule zwinji. Kupa akutoba 
kokuti tiwane, asi Mwali unoshandula zwibuyanana kumimwoyo 
mibuyanana. Pawunopa kumishingo yaMwali inoba chibazu chicho, 
mikoba inozhulika yoga kova ikunyamula kunechimwe chinano 
chokukubuka.

Makombolelo anokunga atoba endalama chete. Angezha 
lulilunyalalo, kuwana, nemikana, kana kutabililwa. Koga ishilikaji 
yakapa ndalama zwipemu zwibili wakashantisa Jesu nokuti wakapa 
zwose zwakabeli nazo (Mako 12:41–44). Mwali banopa bulemu 
kumwoyo umomushule mwezupo kupinda zwipo zwapiwa. Kupa 
kunobhisa kulingilila kwedu kuva mukushayikwa kubamukuwanda 
nokuti kumbuluja kuti Mwali, kusi nshingo kana bhenki ndiye 
kwatinobhuda. Ipa nokulebeleka kubimbika kuko kuzwipo zwa 
Mwali.

INDEBAMBELI YOKULEBA
Kupa kwangu nokubimbika kunolemekeja Mwali nokumusilija 
makombolelo omumpepo mubupenyu bwangu. Kupa kwangu 
akukutoba kulashikilwa asi kubyala. Ndivuna kusinopela 
nozwiwanikwa zwenyika muZina lya Jesu! Amen.

NDILIMBELI ULAYIJIKE
2 BaKorinte 9:6-7

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 7:30-9:22

KUPOLESA KULELU

Bwachina, Guminyana 20 

Johani 6:2 (NAMBIYA)
Koga chiyobo chabanhu chakontobela, nokuti bakabone 
zwishamiso zuzwe zwakata kunayibo bakabelwala.

Kose Jesu kwakenda, kupoleswa kwakatobela. Kupoleswa 
akujakabeli nshaji wose; kwakabeli pakati mugubungano lilye. 
(Mateyo 4:23) inoti, Jesu wakenda mu Galile yose epolesa chose 
chilwaji nabanolwala mukati mwabanhu. Yozo azujakabeli zulelu 
kutondeja isimba asi kutondejela ishe ja Mwali. Jesu wakazhula 
mesho asijakabebona, emusa bakafa, nokupolesa luzhinji. 
Zwichenamiso zwizwe mishingo ye she, inobonesa kuti Mwali 
uneshe jilomila nabanhu banoyabula.

Nechipiwo chiche, Mwali bakabiga Simba lyokupolesa munasu. 
Mugubungano yeli, takabona zwichenamiso zwisinobalika. Kupolesa 
kulelu kana kutiwa mukudimbwa muZina lilye!

Unhukaji wechimo chelopa wakabhata chimbalo cha Jesu 
akapolewswa pakalepo. Inyaya iye inotikumbulujakuti kana 
kudimbwa kwaswika, Mwali unoshandula. Jesu ajakabwiliza 
bose banhu bakezha nokudimbwa. (BaHebhelu 13:8) inoleba 
Jesu Kristondiye zhilo, nasi, nokusinopela. Zwakata kale, ndizo 
zwachinota nangweno.

INDEBAMBELI YOKULEBA
Ndinolayila nokuleba nasi kuti kose kulyaja ndakutata kuva 
mubupenyu bwangu. Somwana wa Mwali, umbili wangu 
ingumba yo Mpepo Nchena; nozo, ndinolamba kulwala! Amen.

NDILAMBELI ULAYIJIKE
Mateyo 14:14

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 9:23-11:30

MULAWU NKULWANA 

Bwashanu, Gumunyana 21 

Zwichimbe 10:12 (NAMBIYA)
Kubengana kunomusa kusowanana: asi ludo lunovala zwose 
zwibi.

Pakabhuzwa ndupi mulawu nkulwana, Jesu wakashandula, Ida 
IShe Mwali uwo… akale ida mbakijani uwo sozwawunozuda 
(Mateyo 22:37–39). Ludo alutoba mawila; mulawu. lunoshoba 
kutiwa, nechido, nokuzwipila. Ludo alutokubaja. Lushandula 
chimo nokubuza lunyalalo, kupolesa, nokubhatana munyika izhele 
kupambukana.

Jesu ajakalayija ludo chete, wakalalama ilo. Koga mponchinjikwa, 
Wakanamata, Tate, balekelelen. Wakashandula lubengo noludo 
akatishoba nasu tite zwinofanana. Ludo lwa Kristo lunamwoyo 
ndefu, ishe, alutonyema , alutochengeta Nyaya jimbi. Lukulwana, 
lunochenamisa, koga linova kuna Mwali.

Umpepo Nchena unotivumila kuti tide kupinda mwatinokwanisila. 
Ludo lulwe magalilo edu. Ludo yolu ngaluboneke mubupenyu bubo, 
kumhuli, muwanano, mukutengesa, nomubulyijani. Lekeja ludo 
lukunge mugole yelino lyokudumula michili!

INDEBAMBELI YOKULEBA
Ndinoshala ludo kupinda kubenga.pandinokwenda muludo, 
ndinotondejela mwoyo wa Mwali, zhajikija chinangwa chiche, 
nokubonisa kuti unkulwana unolalama munami, iye Mwali! 
Amen. 

NDILAMBELI ULAYIJIKE
1 Petulo 4:8

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 12-13

MUNAMATO, BUGALO BOKUTIZHILA

Mugibelo, Guminyana 22

BaKolose 4:2 (NAMBIYA)
Musungwale nokunamata;mulijise muna iko mukobe;

Bupenyu busijilotabililwa bunobuza mipepo, mumiyeyo, muchisimba, 
mumpepo, asi munamato chitizhilo chatinowana ntuzi nesimba. 
Mwali chitizhilo chedu nesimba, lubhancho lupo mukuyabula (Jimbo 
46:1). Kupindila mumunamato, tinongwina mubulilami tisikotambula 
lunyalalo lusinopiwa. Kutya kana kwakukubukila, munamato 
unonyalaja mwoyo. Kana kukangayijika kwatonga, munamato 
unobuza kupandulula. Unkwimbi wakaleba, “ kana mwoyo wangu 
wakubukilwa, nditungamile kubwe lipopezhulu kupinda mi”(Jimbo 
61:2). Ibwe yelo ndiKristo, koga munamato unotisenga kuna Iye 
nechibindi.

Kana mipepo yobupenyu yanyamuka, unotitungamila kuna 
yiye unonyalaja makungwa. Biga kose kuyeya kuna Iye nokuti 
unokulilitila. Usitizhe mukutya, labuka unde munyika yokutizhila 
yomunamato. Upo kule kunonyenyezeka.

INDEBAMBELI YOKULEBA
Ndichanamata, ndiziba kuti munamato inzila iloshambijika 
indotungamila mbeli kwangu, ikolola twose tulonga kuti 
ndizunde. Anditosiya, nokuti kupindila mumunamato, 
ndichazunda, muZina lyaJesu! Amen.

NDILAMBELI ULAYIJIKE
BaEfeso 6:18

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 14:1-16:10

UNSHINGO WEDU

Nsondo, Guminyana 23

Jimbo 96:3 (NAMBIYA)
Bhawunulani impuwo iye pakati penduji jose, nemishingo Yiye 
inoshamisa pakati pabanhu bose!

Mulayilo waJesu wokupejeleja awujakabeli muyeyo woga asi 
wakabeli mulawu, unshingo nkulwana. “ Indani munopanga balayijwa 
munyika jose...” Yoyu mulayilo uloshambijika awutoba wamapositoli, 
bandebambeli, bayembeli, balayiji, kana mavangeli; nguwo muKristo 
wose unoshoba Jesu IShe. Unshingo nkulwana unopa chinangwa 
mukudimbwa kwedu. Atijakachijwa kuti tigale chete munsondo asi 
kuswika kunabalolashika (Mako16:15). Vangeli alitongoba mazano 
mabuya, iNdebo iMbuya yechipiwo chaMwali inoshandula bupenyu.

Kubuza mipepo yabanhu kuna Mwali kunoda kuziba. 
Kunotikana mukulebelekisana, kulyijana, namazhuba ose. Jesu 
wakabeshangana nabanhu kuniba, mumizi, akale mungwagwa, 
egala ekabaswikila, elinoludo. Jesu wakabimbisa, “ Ndichaba 
namwi nshaji wose.” Bupo bubwe bunope simba kulemekeja kwedu. 
Mpepo uNchena unolungisa myoyo, upachibindi, nokuvuma iWhi. 
Awujili woga, lamba ubuza banhu.

INDEBAMBELI YOKULEBA
Kubuza banhu kuna Jesu atoba chinu chinolema asi 
makombolelo angu. Ndinobhatana naMwali mukubuza banhu 
kuva munilima kunda mububhodo boBushe Bubwe buchena. 
Andijili ndoga; ndimubuza banhu naJesu! Hallelujah! Amen.

NDILAMBELI ULAYIJIKE
1Milandu

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 16:11-18:28

KUWILILAKULOKOSHA OBEDIENCE 
MATTERS

Muvulo, Guminyana 24

Jimbo 25:10 (NAMBIYA)
Inzila jose jaShe ngejeshe nechokomende, kunabo banolondota 
chivumilwano chiche nezwiso zuzwe.

Banji banolilila kushangana naMwali, asi bashoma banoda kuwilila 
kana basundwa. Asi, zumomukupila isimba linotondejwa. Kuwilila 
unkoba wokuba noluzibo buzhele bwaMwali. Kuwa iWhi atoba 
ikokoga. Kana udanshandulo, unofanila kulalama ilyo. Kuwilila 
kunozhula zwitondejelo zwuloshambijika. Abhulahamu wakawilila 
Mwali nokupa Isaki koga wakawana imwizi mudenje zukwendelana 
nechitondejelo chaMwali!

Kuwilila kunoshandula zwulojayeleka zwupindilije. Pita wakawilila 
iWhi lyaJesu kuposela Kabili kazamba akatambula chichenamiso 
chokubhata. Mwali unoshangana nasu pachigaba chokubimba 
kwedu. Pawunokwenda mukuwilila, unoshangana nokutabililwa 
kuloshambijika, kuwana, nechinangwa. Tola kuwilila nokulebesa, 
kunomusilija makombolelo.

INDEBAMBELI YOKULEBA

Ndichaba noluzibo luzhele lwaMwali; ndichowilila nokubimbika. 
Mukuwilila iWhi lilye, mikoba iloshambijika ichazhulika kasa. 
Kuja Mwali!

NDILAMBELI ULAYIJIKE
Kubhuda 19:5

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 19-20

LUNYALALO NEZWIBIMBO MUNA 
MWALI

Bwabili,  Guminyana 25

www.goodnewsdailydevotional.com

Mateu 7:24-25(NAMBIYA)
Wose unowa maWhi angu yaya nokuwata unokwejaniswa 
nonchenjeli wakabaka ingumba iye pebwe...ayitowa nokuti 
ilobakilwa polumwala.

Kubimba iWhi lyaMwali kunobuza lunyalalo lwomumpepo 
nezwibimbo zwisinoteketa. Ndosozwubona nshaji wogawoga, 
Zwibimbiso zwuzwe lukuta lwomyoyo yedu nendangalilo munshaji 
umbi. Lunyalalo lunokunga kana tashala kudimbwa zwalebwa 
naMwali pezhulu pozwatinobona nokuwhila. Kutya pakuno kwavula 
iWhi lyaMwali linotibimbisa. “Musitye” atoba mawhi chete okunyalaja, 
chibimbo chiloshambijika chokubhudilila nokuzunda. Bimba muWhi 
liLye, nechibimbo chicho chichakubuka. 

Zwibimbo zwunozha kuva mukuziba kuti iWhi lyaMwali alitobuya 
lisashinga. Kana Mwali balebeleka, bachalishinga. Jesu 
wakashingisa iWhi kuwilijisa mbengi.Sozwazwuli, tikama muWhi 
liLye, tinozunda myoyo mibili, kubola mwoyo, nokunyepelwa. Lekeja 
iWhi libechisimiso chicho mumipepo yose.

INDEBAMBELI YOKULEBA
Ndinolebeleka iWhi lyaMwali, ndinolidimbwa, ndinolalama 
ilyo, koga linogala mubunoti munami! Mwoyo wangu 
ulobhatwa nechokomende chisinoshanduka chaMwali; nozo, 
ndinalunyalalo lusinoteketa nechibimbo! Amen.

NDILAMBELI ULAYIJIKE
BaEfeso 6:17

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 21:1-23:25

KUTUNUMWIJA KUNOSHANDULA 
MABONELO 

Bwatatu, Guminyana 26

Jimbo 66:4 (NAMBIYA)
Jose nduji jichakutunumwija, akale jichakukwimbila; 
jichakwimba muZina Lyenu.

Kutunumwija kunoshandula mayeyelo kubhuda munyika inoyabula 
kunda muchokomende chedenga. Kana bupenyu buwabukafukwa, 
bunotiyeyesa kuzwitonga kwaMwali nobubhodo. Pawulo naSilasi, 
kojoba bakalobwa bakavalilwa mujele, bakanamata nokukwimba 
jimbo kuna Mwali. Kutunumwija kwabo kwakamusa kungwinila 
kuloshambijika; kuteketa kwenyika kwakadumula michili nokuzhula 
mikoba yejele. Kutunumwija atobakushandula kumakombolelo; 
Kuleba kulobimbika nonshaji wokuyabula. Akutolibala njabulo; 
kunojilulamika mubumwenje bokuti Mwali ndiyani. 

Patino nyamula mesho edu mukutunumwija, tinoma kunyamula 
injabulo kova titanga kunyamula IShe. Kutunumwija kunolulamisa 
miyeyo yedu kuchokomende chinowanika lubhancho(Jimbo121:1-2) 
nokushandula wose mamililo okuzhe nechimo chomukati mwedu. 
Patinoshangana nempuwo yaMwali, tinoshandulwa kunda 
mumufananijo uWe. Atoba nshaji wejimbo chete, bupenyu 
bunobeshandulwa!

INDEBAMBELI YOKULEBA       
Ndinolayila mwaka umpya uzhulike pandimutunumwija Mwali. 
Pandimutunumwija Mwali, indangalilo jangu jamusilijwa, 
mwoyo wangu wangwina munzila, akale ndinokumbuluja 
mpepo wangu kuti Mwali uchipo pechibhula chobushe!

NDILAMBELI ULAYIJIKE
Jimbo117:1

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 23:26-27:8

CHINANGWA CHAMWALI 
CHINOZUNDA

Bwachina, Guminyana 27

1 BaKorinte 1:8(NAMBIYA)
Iye uchomusimisa kujine kuswike kumapejelejo, musinoba 
nondandu muzhuba lyaShe Jesu Kristo.

Bupenyu buzhele kushanduka nokuchibilika, asi chinangwa 
chaMwali chilamba chakamila (Zwichimbe19:21). Mwali zwaponcha 
zwuzwo azutomiswa nonhu, nokukanganisa, kana mamililo. 
Chinangwa chiche chinongwina mumyaka yogayoga, kungwina 
mumakombolelo nejiwondo. Lwendolwa Josefa kuva mugwizhana 
endamumba yobushe yakabelingika ilinobukukutu asi yakazhajikija 
mano aMwali kuchija maluji.

Chinangwa azwitoleba bupenyu busina njabulo; zwinova 
bunoyebeka. Mwali unoshingisa chingabani, bungababukukutu, 
kuzhajikija chinangwa chiche munawi. Pawunowa wakalashika 
kana kujililwa, Yeya kuti Mwali ajakanganwa chinangwa Chiche. 
Yoyo watanga mishingo mibhodo munawi uchayipeja (BaFilipi1:6). 
Usilabukise Mwali mbeli; Nshaji uwe ulolulama. Chinangwa Chiche 
pobupenyu bubo, bhizimisi, nokundalama ilokwalwa kudenga; 
uchazunda chete!

INDEBAMBELI YOKULEBA
Ndinoziba Mwali wangu unokwanisa. Ndonobimba kusimba 
liLye kuwana lyanasi nelyamangwana. Ndimubona kubhudilila 
kwangu, nokudalo ndichakwenda mumangwana yangu 
mukuzunda! Hallelujah!

NDILAMBELI ULAYIJIKE
1 BaTesalonika 5:24

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Mishingo 27:9-28:31; BaRoma 1:1-15

BUKULWANA KUPINDA IZHILO LILYO

Bwashanu, Guminyana 28

Jimbo 103:12 (NAMBIYA)
Sobukuli kubuve zhuba kule nokubumililo, nezwobo unobhisila 
kule nasu luchinyo lwedu.

Kojoba lyazhilo lilyo likadumuka chini, chipiwo chaMwali chinokupa 
kutanga bupya. “ kana waba munaKristo, wabachibumbwa chipya: 
buntolo bwapela, bupya bwabayipo!” (2 BaKorinte5:17). Chipiwo 
chinota yozwu zwutikane. Inolohondo iyo ayingakubhise; chipiwo 
chinokwala bupya inyaya iyo. Bupenyu bwa Pawulo ndibo chisimiso. 
Wakabeshupa makristo, wakashangana nechipiwo elimungwagwa 
enda kudamasiko koga akaba chilongo chilokosha chaMwali. 

Chipiwo chinoswika munilima kova chibuza mwenje. Achitolibala 
chibi; chinochibhadalila (BaRoma3:24). Apana chibi chikulwana, 
apana kukonwa kulomila, kana kuzwusola kunolema kokuti chipiwo 
achingakwanise kufuka.

Chipiwo chaMwali chinoshandula shambwa kuba sumilo koga 
kukonwa kuba buwalo bwechibimbo. Pawunotambula chipiwo 
Chiche, awuchinoshobwa nozwawakabeta asi nokuti wakutilani. 
Siya zwakapinda ufukatile kusupulwa mugole yelino lyokudumula 
michili!

INDEBAMBELI YOKILEBA
Ndinoleba nechibindi kuti chipiwo chanondipa ibwe lilochena 
akale namangwana inokujika. 

NDILAMBELI ULAYIJIKE
BaHebhelu 4:16

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Romans1:16-5:11

KUTONGA UNSHINGO 
ULOSHAMBIJIKA 

Mugibelo, Guminyana 29

Zwakatondejelwa 5:10 (NAMBIYA)
Akale mwakabata ‘matezi nabatebuji’ kuna Mwali wedu, 
bachootonga pasi pose.

Kutonga akutoba kobunhu; unshingo uloshambijika. Muna 
(Matangisilo1:28), Mwali bakakombolela Adamu na Eva, bakati, 
“tongani.” Yoyu awujakabeli muyeyo asi mulawu kuva kuMbumbi. 
Kutonga kunoleba kutungamila. Kukwanisa kuba nesimba, kubaka, 
nokubumba zwimo. Kunotondeja bupo bwaMwali munawi sonshingi 
munyika. Lalama sonhu ulopiwa kutonga kuloshambijika.

Kutonga akutoba kokuwana zwobu mbimbindoga asi kwobushe kuti 
bundile mbeli. Mwali ulolingilila kuti titonge muludo, kutungamila 
mukululama, nokushinga nobutongi (Jimbo 8:6). Kungaba 
mubhizimusi, mubushumili, kana mhuli, wakashobwa kotungamila. 
Awujakabumbilwa kukwana mukati asi kuma pazhe unyamule 
bamwe kuti impuwo yaMwali iboneke pasi pose!

INDEBAMBELI YOKULEBA  
Andine simba shoma, ndiloponchwa kutonga. Indangalilo, 
maboko, namawhi alonyamula butongi. Kubayipo  kwangu 
kunobuza bulongwa, kubhudilila, nesimba. Nwozo, 
ndinolebeleka nesimba, ndiziba kuti denga linanami kuti ndibe 
pezhulu penyika muZina lyaJesu!

NDILAMBELI ULAYIJIKE
1 Pita 2:9

MAZHUBA 365 OKUKWIKWIJA KUBALA BHAYIBHILI 
Imbalo iyo yanasi: BaRoma 5:12-8:25

ZWIBONAKALISO ZWOKUMAPE-
JELEJO ONSHAJI

Nsondo, Guminyana 30

2 Timotihy 3:1 (NAMBIYA)
Nwozu ziba zwakale, kuti mumazhuba okupejeleja kunooswika 
unshaji unkukutu kasa.

Jesu wakapa zubonakaliso zokumapejelejo konshaji kuti tibambile. 
Muna (Mateu 24:6-8), Wakalebeleka nejihondo, jinzhala, kuteketa 
kwenyika, naba lebambeli bokunyepa, mazhuba okuzwala anoolwaja 
anotondejela unshaji. (2Timoti3:1-5) inopandulula kuwanda kobunhu 
bulobola: kuzwubuja, kuzwupa, kusowilila, akale nokusochena, zwose 
zwupo pachena nasi. Koga, usilobwe nomwoyo; yozu zwutondejelo, 
chikumbulujo kuti tigale tili mumpepo takalimuka nokubhatilila muna 
Mwali. (Mateu 24:14) inotisimisa kuti kojoba nemilizhonga, ivangeli 
lyoBushe lichalamba libhawunulwa. Sama Kristo, tinokwelela kulamba 
tilimile mumakwalo, tipise mumunamato, nesimba lyobusumikiji.

Usitye zwutondejelo, ngazwidilile kudimbwa. Zwinotikumbuluja kuti 
nshaji unshoma, akale mipepo inoda kuswikilwa. Zwitondejelo atoba 
kupela; zwinotondeja kubuya konchiji wedu nokutanga impuwo 
isinopela kwabalo dimbwa, nozwo shanta mugole lino lyokudumula 
michili!

INDEBAMBELI YOKULEBA
Ndilolimuka, Ndilomuka, ndilobambila, akale ndiloshantilwa 
nokuti ndoziba kuti unchiji wangu unolalama. Ndilobambila 
kunyamuka neyokutanga payino tutuma pakutolwa kwabalomilila!

NDILAMBELI ULAYIJIKE 
2 Pita 3:3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Romans 8:26-11:24

USIWUSHUBALE

Muvulo, Gumigulu 1

Johani14:26(NAMBIYA)
Koga unyalaji paachaswika, uliye wabachatumila Tate muzina 
lyangu, uMpepo wechokomende, uchakulayijani zwose, akale 
uchakukumbulujani zwandakaleba.

Zwilayijo zwinotondeja kuti mawila okuba woga nokuyeya kasa 
anowiwa kasa mumweji wokupejeleja wegole! Bakalayijwa 
zwendangalilo bakawana kuti kushanduka kwemwaka kunowikwa 
mundangalilo jabanji pasi pose, chinowi kupambana kwendangalilo 
pomwaka(S.A.D)SeasonalAffectiveDisoder). Somwana waMwali, 
awutokwelela kuvumila chose chinu munyika yeno izibe kushana 
nolushanto lumomuna She! 

Kushulukilwa kana kushayiwa nkwayina ndizwabo basinoziba 
nechipo chakapiwa yabo nonshaji betambula Kristo pesina ndipo. 
Unankwayina uMpepo Nchena; uNyalaji wedu nomilili. Mwali 
wakakupa untungamilili umbuya kutila nzila jinolwaja jobupenyu, 
usinkwayina chete, asi unokusimisa munshaji wokushayiwa.

INDEBAMBELI YOKULEBA
Andijili ndoga! Ndina nkwayina uMpepo Nchena. Unondinyalaja 
kana ndabamukushayisa, apana chichandisiya ndisina 
lubhancho! Amen.

NDILAMBELI ULAYIJIKE
1 BaKorinte 6:19

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Romans 11:25-15:33

MATILO ECHINYUNI CHINOWI 
CHEVRON 

Bwabili,  Gumigulu 2

Luka 22:32 (NAMBIYA)
Asi ndakunamatila, kuti kudimbwa kuko kusikonwe. 
Pawuchabuya, usimise bakwayina babo.

Zwunyuni zwunji zunotuta zwunanga se geese, dada, ne swans 
zwunobhululuka zwukapanga V kana chevron. Chinangwa 
chokubungana ndichoku Chengeta simba nokupamija kukwanisa 
kupululuka. Zubumbwa yozwu zwinobhancha zwunyuni kukwanisa 
kubhudisa nshandulo jipululuka. Mubushe bwa Mwali, kukwenda 
muchinangwa chimwempela nabakulu nabakazwaji muna She 
mushakulila nyika kuti ndeke ikwanise kupululuka! 

Lukwalo lunotitondeja kuti sabana ba Mwali, tinosimisa mbili waKristo 
nokunyamulana mumunamato. Sozunyuni zwunoshingisaisimba 
lyokubhatana pakati pemipepo inolema, igubungano lilobhatana 
alitoboneka kumilizhonga yehondo yechita. Nasi, shala kusimisa 
bana baMwali mumunamato nokubona micheloyenshandulo 
mubupenyu bubo.

INDEBAMBELI YOKULEBA 
Ndinosimisa banakwayina bangu pandinolebambeli! 
Anditolalama bupenyu bulovunika kuva mumbili wa Kristo 
kana kulekelela hondo jechita. Kubhatana kubhudilila kwangu!! 
Amen. 

NDILAMBELI ULAYIJIKE
1 BaKorinte 1:10

MAZHUBA 365 OKUKWIKWIJA KUBALA BHAYIBHILI 
Imbalo iyo yanasi: BaRoma 16; 1 BaKorinte 1:1-4:13 

ZWILAYIJO ZWUMUKWENDA

Bwatatu, Gumigulu 3

1 Petulo 2:2 (NAMBIYA)
Sabana batete bazwalwa, ida unkaka uliwo wewhi, kutila kuti 
mukubuke.

Tola nshaji uyeye mazhuba awo okuchikolo, nshaji woga pawunopeja 
gole, unowa sofana waswikilila pezhuluzhulu pokuwisisa kuko, 
asi unongobona usengwa munechimwe chigaba chopezhulu. 
Ludubo kunamamwe ma Kristo ndilokuti pabanoswika panechimwe 
chigabacholuzibo, banolamba kupa nshaji ulokwelela mukukubuka 
kundela mbeli muna Mwali, kova begala mumiyeyo yokukubuka 
yokunyepa.

Mupositoli petulo unotibuja kuti sezwabanota bana beda nkaka, 
nawi unokwelela kulakamila unkaka wewWhi. Sokuti unkaka 
unosimisa mafupa nesimba lyabatete, iWhi lya Mwali linokusimisa, 
likupa masimba kumilanaihondo jechita. Layika kubiga kumbali 
unshaji wokubala makwalo alochena, ekubusa indangalilo 
nompepomukunda!

INDEBAMBELI YOKULEBA 
Ndilombajikwa nesimba lye Whi lya Mwali lisinowa, yozo 
zwunoleba kuti ndinesimba lyokubiga kumbalikuzha kwa 
dyabhulsi! Ndimuzunda nasi! Amen. 

NDILAMBELI ULAYIJIKE
2 Petulo 3:8

MAZHUBA 365 OKUKWIKWIJA KUBALA BHAYIBHILI  
Imbalo iyo yanasi: 1 BaKorinte 4:14-7:40

IMUKANI ZWOKULYA

Bwachina, Gumigulu 4

Jimbo 23:5(NAMBIYA)
Munondilonganyila chitala mbeli kwababengi bangu; munoguba 
unsholo wangu mafuta, nonkombe wangu unofwashuka

Kugutisika kulojayeleka mubushe bwama Kristo kuti kuzwininipisa 
kulalama mukuyabula nokushayiwa. Koga, Mwali umuda kuti 
ubhudilile! Ibhayibhili alitoba mulawu chete wobupenyu asi 
mulawu wakavumilwa unobimbisa kubhudilila kuko. Nokushingisa 
ichokomende limo muWhi, unowana isimba lisili lyokuzunda mbengi 
chete asi kukwizingika mbeli kwabo!

Lukwalo lwanasi lunotondeja mufananijo unoboneka: Mwali 
unolonganya  chitala mbeli pababengi babo! Pachilyo pana 
lunyalalo lubuya, lushanto, kuwanda, kulekelelwa. Chitala cha 
Mwali achijilozhajwa zwilofa, madyelelo anokunga nechipiwo! Akale 
chibazu chibuyanana? Unolonganyila mbeli kwabo bakabelingilila 
kuti ukonelwe! Wakabumbilwa kuzunda; usileke chimwe chinu 
chibwiliza kunyamukila kwaMwali kwakakubambila! 

INDEBAMBELI YOKULEBA
Mwali wandilongela chitala   mbeli pabanongunguna. 
Chipiwo, lushanto, nokubhudilila zwupo muchikwalo; apana 
chandinoshayiwa! Ndino zunda muna Kristo! Amen.

NDILAMBELI ULAYIJIKE
Johani10:10

MAZHUBA 365 OKUKWIKWIJA KUBALA BHAYIBHILI
Imbalo iyo yanasi:  1 BaKorinte 8:1-12:11

KUKOMA KOKUWA

Bwashanu, Gumigulu 5

Johani10:27(NAMBIYA)
Imwizi jangu jinowa iwhi lyangu, akale ndinojiziba, akale 
jinonditobela:

Kojoba kudimbwa kokuti Mwali unogala epota kulebeleka nabana 
babe kunotambulwa, mukusiyana kwama kubungano, luji, kana 
makole, makristo manji banolalama bupenyu bwabo bwose 
besinolebeleka naIYe. Yozu zungaleba na kuti makwalo akalonga 
mamililo anomisa kulema? ndalamba! Imani ndipandulule. 

Muzwulayijo, kuna munchina unobhancha banhu banoyabula kuwa 
kana basinowa. Yeyi minchina inoshingisa kokulebelekisa kubhata 
misindo yopendawu, isikoluniswa, nakanotambula musindo yoyo 
kuti ulile munzebe.

Kojoba unhu usinowa ekakombelejwa nomusindo, banoda lubhanco 
lokuwa kuti bengwine  bewe nebo. Zwunokwendelana, Mwali 
unogala ekalebeleka, unoda iWhi liLye ulungise nzebe jijo  nompepo 
uwe zubhodo! Zwuposele umile mumakwalo ukolole mpepo uwo 
uwilile kasa iWhi lya Mwali.

INDEBAMBELI YOKULEBA
Mwali wangu uchinolebeleka! Ndinokolola inzebe jangu feno 
nduwe kupindila nokushingisa iWhi lilye. Anditokonwa! Amen.

NDILAMBELI ULAYIJIKE
Mateu13:15

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: 1 BaKorinte 12:12-15:28

UNHU WAMAWHI

Mugibelo, Gumigulu 6

BaEfeso 6:17(NAMBIYA)
Akale mutole ‘ihuchi yoluchijo’, negwalabaza lyoMpepo, lili lyo 
iWhi lyaMwali.

Luzibo lwamagwalabaza lumwe lunakuchenjela nokuzwubhata, 
lunolemekejwa nokushonipwa kupinda makole mazana aligumi. 
Pawulo, pakabebhalila kugubungano lyokuEfeso, wakaleba kuti iWhi 
lyaMwali segwalabaza lyoMpepo, wakakombeleja kululama kwalo, 
simba, nechinangwa. Yozwu zwunotondeja bukulwana bompepo. 
Mazhuba awo manji enjabulo anonyamuka nokusoshingisa iWhi 
sechilwaniso ulwana dyabhulosi negapo lile.

Lukwalo lunopinda mawhi echenjejo mumatebwe alosungwa 
muchikumba; alonyamula simba lyokupalaja madimoni. Unobenga 
upinda mukulwisa kwababengi mukulebesa nokukwanisa. 

Somwana waMwali, unokwelela kupa nshaji kuta nokukubuka umila 
iWhi lyaMwali ubeshasha mukulemekeja; UNHUWAMWHI!

INDEBAMBELI YOKULEBA
Ndinhu WAMAWHI. Ndinotola iWhi lyaMwali nami kuhondo. 
Ndinesimba lyokudumula pakati pamaano adyabhulosi! 
Ndichalulama nokuchenjela mukulishingisa iWhi lyaMwali nasi! 
Amen.

NDILAMBELI ULAYIJIKE
BaHebhelu 4:12

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: 1 BaKorinte 15:29-16:24;2Cor.1-2

IGEDI LYOKUTANILA 

Mateyo 25:1-4 (NAMBIYA)
Nozo Bushe bwokudenga bunobekwejaniswa nemandala 
jiligumi jakatola mwenje wajo jikenda kunoshangana nonzhuzha. 
Bashanu babo bakabeli zuhelehele, bashanu bekachenjela. Nozo 
zwuhelehele bakatola mwenje yabo, abajakanyamula mafuta, asi 
bakabakachenjela bakanyamula mafuta nomwenje yabo..

Ma Kristo banogala beti bachabeli ‘mundeke yokutanga’ nezhuba 
lyokutolwa. Koga, bashoma banolimuka zwuchatikana kana basiyiwa 
nendeke yeyo. Kashe ndipandulule. Pawunopululuka, unotenga 
tikiti lyokwawumunda nonshaji walyo. Asi kana usaswika pe gedi 
lyokutanila nonshaji, unokwanisa kusiyiwa nendeke. Zwinokwelana, 
kusiyiwa ‘nendeke yokutanga’ kuna zwunotikana zwisinopela. 

Pachilebo yechi, IShe Jesu banobonisa chido chokubambila 
mumpepo, chitondejwa nemandala kuchengeta mwenje wajo 
namafuta jikalindila. Wakandila mbeli etondeja kukosha kwbulyijano 
na Iye. Gala ukalindila kutolwa; wanikwa uta mishingo ya Mwali 
nokuta luzha mu Bushe Bubwe!

INDEBAMBELI YOKULEBA 
NDILOLINDILA KUTOLWA! Ndinowisisa kukosha kokuba 
mutendeke yokutanga ndinda ku Denga. Munshaji wakashalwa, 
ndichabakalindila pe gedi lyokutanila! Hallelujah! Amen.

NDILAMBELI ULAYIJIKE
Mateyo 24:42-44

MAZHUBA 365 OKUKWIKWIJA KUBALA BHAYIBHILI 
Imbalo iyo yanasi: 2 BaKorinte 3-7

ANDITOSUSUMWA

Muvulo, Gumigulu 8 

Mishingo 20:24 (NAMBIYA)
Apana chinondisusuma muzwunu yozwu, nozo anditozwubala 
bupenyu bwangu, kutila kuti ndipeje nshingo wangu 
nolushanto, akale negubungano, lyandakatambula kuna Ishe 
Jesu, kupupula ivangeli lye chipiwo cha Mwali.

Ungashingile Mwali na ulimunjabulo? Ma Kristo manji anoti “Iyi!” 
koga matilo abo mazhuba ose anotondeja zwulosiyana. Ma miliyoni 
bakalamba kushinga mu Bushe bwa Mwali nokuda kokusundayijwa 
nabama sayisayi kana mawhi okubwiliza mushule kuva kumhuli 
naba kwayina.

Lukwalo lwanasi lunolebeleka nokuwilila ko mpositoli Pawulo 
kuMpepo Nchena pakabekwenda mukati, elizhele noluzibo lokuti 
kushupwa kulomilila. Kojoba kube namashupeko munshingo uwe, 
wakame akaleba, apana munozu chichandisusuma, kana kubala 
bupenyu bwangu. Wakalamba kusundwa kojoba kube lufu! So 
mwana wa Mwali, nyamula chibindi chinokwelana koga ulebe 
mishingo ya Kristo ilopela kunyika, kojoba zwulwaje chini.

INDEBAMBELI YOKULEBA 
Ndinoshala kutobela Kristo kojoba zulamba! Apana hondo 
nombengi ingandisunda. ANDITONYIKINYA! Amen. 

NDILAMBELI ULAYIJIKE
Johani 15:18

MAZHUBA 365 OKUKWIKWIJA KUBALA BHAYIBHILI
Imbalo iyo aynasi: 2 BaKorinte 8-12

KULEKELELA

Bwabili,  Gumigulu 9

BaEfeso 4:26(NAMBIYA)
Kana mukaNyema, musichinye: kutila kuti izhuba lisimile muna 
bukali:

Lukwalo lunotibuja kuti tisileke zhuba linomila tikanyema. Nayizo 
kana bubi bwatikana kwasala awa limwempela, ndilo lilosala 
kuti ulekelele, usikondila mbeli nobupenyu! Kungaba chini 
kana ndalekelela kova bendipambanisila zwakale muzhuba 
lyamangwana? Lekelela zwakale.

Muna (Mateyo18:21-22), Jesu wakati kulekelela 
“seventytimesseven”, inotondeja kulekelela kusinopela. Mukukosha, 
unoleba, “unokanganiswa Kangana,” nokuti unotubula kutalo.

Mamwe makristo banobhatilila kunyaya jantolo, bejiyeya 
zwabakapambanisa kuta angati zwakatikana zhilo. Asi kana 
Mwali akulekelela, inizwungalema kunawi kuti ulekelele? Kana 
wakazwalwa naMwali, bube bubo ngibokulekelela. Gala ukakumbila 
lulekelelo, kana kulekelela, akale ukambija. Unezhuba lichamila!

INDEBAMBELI YOKULEBA 
Kuvila nasi, ndinoshala kubona bamwe sezwabanobonwa 
naMwali. Apana wandisinolekelela akale apana chibi 
chandisinokumbila lulekelelo. Ndine simba lyokulekelela 
bamwe zwibi zwabo, akale ndinolekelela nomwoyo wose 
ngweno muZina lyaJesu. Amen.

NDILAMBELI ULAYIJIKE
Mark11:25;1John1:7-10

MAZHUBA 365 OKUKWUKWIJA KUBALA BHAYIBHILI 
Imbalo iyo yanasi: 2 BaKorinte 13; BaGalatiya 1:1-4:11

KUBHATA NYIKA JOSE

Bwatatu, Gumigulu 10

Jimbo 2:8(NAMBIYA)
Kumbila kunami, ndinooakupa induji kuti jibe fuma iyo, napasi 
pose panooba papo.

Kana Mwali bati, “Ndichakupa nduji jifuma iyo,” Umuleba nokuwikwa 
mubanhu nevangeli akale nokululama kwaMwali. Mapositoli bakata 
zwakalezo bakatipa lukwalo lokutobela.

Pawulo pakabhawunula kubaEfeso, wakashangana nobukukutu 
bulemu, asi ajakaleka vangeli. Wakenda kuva munyika engwina 
muneyimwe, eziba kuti induji ndiyo nhaka iye; apana imwe nzilaya.
Bhayibhili linoleba, “Koga iWhi lyaMwali lyakakubuka akale 
likazunda”(Mishingo19:20). Chino zhula inshandulo jakadayi kugala 
mumunamato.

Kuzwuminya nokugala mumunamato utila nyika iyo, idolobha, 
chikolo, kumishingo, nokumwekose, nokulebesa, iWhi lyaMwali 
lichakubuka nesimba kwakaleko lisikozunda. Uchibimbiso 
nenshandulo imudiwa nenyika jose.

INDEBAMBELI  YOKULEBA
Ndichabhawunula vangeli kasa kunaabo balolashika, 
ndibabhisa kunilima bezha kumwenje unochenamisa waMwali. 
IWhi linozunda mudolobha, munyika, akale munyika jose 
muZina lyaJesu! Amen.

NDILAMBELI ULAYIJIKE
1Timoti 2:1-2

MAZHUBA 365 OKUKWIKWIJA KUBALA BHAYIBHILI 
Imbalo iyo yanasi: BaGalatiya 4:12-6:18; BaEfesoph1:1-14

BUPENYU BULOMILA MUNA MWALI

Bwachina, Gumigulu 11

BaKolose 3:2-3 (NAMBIYA)
Biga zwudo zwuzwo kuzwinu zwokudenga, kusibe kuzwinu 
zwopasi yopano. Nokuti mulofa, akale bupenyu bwenu 
bulobwata na Kristo muna Mwali.

Bapupuli banji banokulujila kufa, asi lukwalo lwanasi lunotibuja kuti 
takafa kale. Awutoda “kufa” Kabili kuti unshingile Mwalinokubiga 
ndangalilo jijokana mawila muzwunu zwoMpepo. “nokuti wakafa” 
zwinoleba wabanhu mpya, chizwalwa chipyasechisanhu chaba ipo. 

Ulofa kunyika, nenyika ilofa kunawi (BaGalatiya 6:14). Ida kunamata, 
kutunumwija, bala akale uyeye nalyo kasa iWhi. Ndibobupenyu 
bupya muna Kristo: ida kuta nonshaji yoyu wokuzwuminya. Ibiga 
chido chicho kunayiye, muBushe Bubwe bokudenga. Unde 
nomwoyo uwo wose akale leka zwunu zwoMpepoDesire zwube 
nechilemela kasa kunawi kupinda zwose . kumila mubupenyu yoku 
muna Kristo ngakube kwangweno!

INDEBAMBELI YOKULEBA
Ndinolebeleka ngweno  ndinomuka kusimba limomunami akale 
nokuzibikana chiso changu muna Kristo. Ndinobiga kulingilila 
muzwinu zokudenga nokushala kumila muna Kristo muzina Lya 
Jesu! Amen. 

NDILAMBELI ULAYIJIKE
BaKolose 2:20

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: BaEfeso1:15-5:14

KUWIKANA KWAMA KRISTO 

Bwashanu, Gumigulu 12 

Mateyo 5:14 (NAMBIYA)
Yeyi imwe nzila yokubiga nayo: upo kuba mwenje, ubuza 
chimo chaMwali munyika. Mwali atoba insiswa inochengetwa. 
Timunda mubanhu nozwu, mubanhu seguta mudunu. 

Nonshaji wokumapejelejo, inyika ilodumuka inoda iWhi lya Mwali. 
Ma Kristo batumwa bokushandula, mwenje unobuza chimo cha 
Mwali, sozwalunoleba lukwalo lwanasi. Wakazwalwa kuti ushandule 
akale ube nshandulo kunabo bamulila. Nozo, biga kubhwinya 
munawi kushinge: tondejela kukosha nokululama kwa Kristo kumo 
mumpepo uwo

Pawunozwiminya nokunamata nasi, yeya kuti chi Kristo chinoshinga 
chete somu Kristo. Kana wabeli woga wazhajwa no Mpepo Nchena 
muguta lilyo, kana nyika, kunokwelela kuba nokuwikana kulopindilija 
kwe vangeli mundawu yeyo. Wikana munyika: wikana mukulalama 
ne Ndebo Imbuya, nokuti ndiko kuda kompepo akale kuda Kukwe 
nobupenyu bubo.

INDEBAMBELI YOKULEBA
Ndinoleba nesimba lyompepo kuti nyika jichawa ne vangeli 
yopo mawhi ama Kristo achawikanakasa mu Zina lya Jesu! 
Amen. 

NDILAMBELI ULAYIJIKE
Habhakuki 2:14

MAZHUBA 365 OKUKWIKWIJA KUBALA BHAYIBHILI 
Imbalo iyo yanasi: BaEfeso 5:15-6:24; BaFilipi1-2

KUBHUDILILA NDIKWANGU

Mugibelo, Gumigulu 13 

3 Johani 1:2 (NAMBIYA)
Unodikana, ndinoda kuti mubhudilile muna zo zwoseakale 
mube nobupenyu bubuyanana, sokubhudilila kunotiwa 
nompepo uwo.

Zwunu zwawunanazo zwunobhatika zwunoboneka sozwutondejelo 
zokubhudilila, ndizo banji bekwelanisa kubhudilila nendalama; asi 
zwunopinda yopo. 

Kubhudilila zwunu zwunji. Isimba lyokuta zwawumuda kuta, kunda 
kwawumuda kunda, akale kuba zwawumuda kuba kumpuwo 
ya Kristo! Isimba lyokushantisa Mwali, Kwenda noMpepo, akale 
ubenempuwo iboneka mubupenyu bubo! Bupenyu buzhele 
lushanto nokusekelela! Akale kupinda zwunobhatika zwawunanazo, 
kubhudilila isimba lyokubhancha bamwe kuti bebhudilile.

Bhayibhili linoti Josefa wakabelinhu ulobhudilila (Matangisilo 
39:2)  nokuti wakapmnga tezi uwe Potifa kubhudilila. Ulopangilwa 
kubhudilila kusimumpepo woga koga mundangalilo, munyama, 
akale nezunu, asi ita bamwe bebhudilile. Ndiko kubhudilila 
kwechokomende!

INDEBAMBELI YOKULEBA
Ndinolebeleka kubhudilila kuzhe kunami ngweno. iWhi 
lyaMqwali linozunda mumbili mwangu akale mundalama. 
Imhuli yangu nabamwebachabhudililanokuda kwangu muZina 
lyaJesu! Amen. 

NDILAMBELI ULAYIJIKE
Kuzhajikijwa 8:18; 2 Bakorinte 8:9

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: BaFilipi 3-4; BaKolose 1

MHULI YANGU 

Nsondo, Gumigulu 14 

Joshuwa 24:15 (NAMBIYA)
…asi imi nemhuli yangu, tichanamata ISHE.

Joshuwa wakawisisa isimba lye mhuli. Pelyo nokumagumo kobupenyu 
bubwe, wakabunganisa batungamili be izirayeli kubapa mulayilo 
wokupejeleja, ebakumbuluja namakombolelo aMwali akapinda 
(Joshuwa 24:1–14) akale ebakutayija kuti beagle bekabimbika 
kuna Mwali. Pakati pomulayilo, wakaleba mawhi asinanshaji banji 
banowakwala besikowakwanika mumizi yabo: “asi imi nemhuli yangu, 
tichanamata ishe.” 

Linga kuti Joshuwa wakawata akaba awe? “ Asi imi.” Kumapejelejo, 
zwunozha kunozwu. Unokwelela kushala kunamata Mwali. 
Azwutotikana mukupambanisa, akale akutotolwe nhaka. Bamwe 
bangapindisa kunhaka yokudimbwa, asi unokwelela kushala ute 
kubebe kuko. 

Mwaka yoyu, ishala kunamata Mwali semhuli. Chipo chikulwana 
chawunga kobele. Balani iWhi pamwempela, namatani pamwempela 
mukubuke pamwempela. Bhisa mwoyo mbi, pangani lunyalalo 
nabamwe babo akale muleke ludo lutonge. Tanga nasi!

INDEBAMBELI YOKULEBA
Ndinoleba nditi imi nemhuli yangu tichanamata Mwali nomwoyo 
wose. Apana mukati mwedu uchasalila mushule. Yedu ingumba 
ina Mwalimu Zina lya Jesu! Amen. 

NDILAMBELI ULAYIJIKE
Jimbo 133:1; Mishingo 10:2

MAZHUBA 365 OKUKWIKWIJA KUBALA BHAYIBHILI 
Imbalo iyo yanasi: BaKolose 2-4; 1 BaTesalonika 1:1-2:12

LEBAMBELI KUNAWI 

Muvulo, Gumigulu 15 

www.goodnewsdailydevotional.com

1 Timoti 1:18 (NAMBIYA)
Yoyu mulawu ndinowusiya kunawi, mwanangu Timoti, kupindila 
mundebambeli jawakapiwa, kuti najo uchalwana hondo imbuia. 

Bhayibhili lizhele mawhi amakombolelo nendebambeli pezhulu 
pobupenyu bubo. Wazutola nokulebesa na? watemukani 
nendebambeli jakalebwa pezhulu papo, kushanganisa nejo 
jilokwalwa mu bhayibhili jinoleba wi? Bwamwe banoti, “andina 
umwempela wakalebeleka ndebambeli pezhulu pangu” Nozo 
lebambeli mubupenyu bubo! 

Mwali wakati mu Kristo wose unokwelela kulakamila chipo 
chokulebambeli nokuti chipo chilokosha. Mulukwalo lwanasi, Timoti 
umubujwa kulwana hondo imbuia nendebambeli jakalebwa pezhulu 
pape. Zwinoleba kuti unojishingisa sezwombo. Sezwo yeli iWhi lya 
Mwali, alijitalwa kuna Timoti; linoshinga kunawi nebo. Munyika ye 
INdebo IMbuya, tibanhu bendebambeli, takabumbwa nendebambeli; 
indebambeli inozha yoga kunasu. 

INDEBAMBELI YOKULEBA
Ndinolebambeli kuti lyose iWhi lyakalebwa pezhulu pangu 
lichozha kotikana kojoba kunabukukutu. Ndinoleba moto uzhe 
kopisa chose chilobwiliza mushule ngweno, mu Zina lya Jesu! 
Amen. 

NDILAMBELI ULAYIJIKE
Daniyele 11:32b; BaKorinte14:39

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: 1 Tesalonika 2:13-5:28; 2 BaTesalonika.

BUSANANA BULOSHAMBIJIKA 

Bwabili,  Gumigulu 16 

3 Johani 1:2 (NAMBIYA)
Banodikana, ndinoshuwila pezhulu pezwinu zwose kuti 
mubhudilile akale mupole, koga mipepo yenu ibhudilile. 

Lukwalo lwanasi lunoleba kuti, “Banodikana, ndinoshuwila pezhulu 
pezwinu zwose kuti mubhudilile akale MUBUSANANA,” ayikona 
“…akale MUPOLESWE.” Zwinoleba kuti mazano aMwali panawi 
ngiwobusanana! Adi kuti ulwale misholo, kukoshola; akutokwelela 
kuwanikwa bulwaji bweshuga, bomuntumbu, kana kutola nshaji 
usinopela ulimungumba ya dokota. Kunaka kukwe kuti apana 
bulwaji olo!

Panabupenyu bukulwana kupinda kupoleswa. Mwali adi kuti ulalame 
muchimo chokupoleswa kuva mubulwaji bumwe kana bumwe nshaji 
nonshaji. Unoda kuti uzhe kundawu yokuzunda, pawuchagala 
usinolwala akale uwisise busanana buloshambijika, bunoba 
bukulwana kukupoleswa kuloshambijika. Uchibumbwa chipya muna 
Kristo. Malwaji chivumilwano chantolo! Lalama muchokomende 
chobusananabuloshambijika kuva nasi!

INDEBAMBELI YOKULEBA
Busanana buloshambijika inaka inopiwa na Mwali. Kuva nasi, 
ndinolebambeli kuti malwaji atondibhata; imhepo kana bumwe 
chete, , bacteria, or viruses shall be found nowhere near my 
dwelling in Jesus’ Name! Amen. 

NDILAMBELI ULAYIJIKE
BaRoma 8:11; Izaya 33:24

MAZHUBA 365 OKUKWIKWIJA KUBALA BHAYIBHILI
Ibalo iyo yanasi: 1 Timoti 1-5

KULEBHESA 

Bwatatu, Gumigulu 17 

2 Timoti 1:10 (NAMBIYA)
…Wakabhisa lufu, akale akabuza bupenyu akale nezwibumbwa 
zwusina mibili pachena kupindila muvangeli. 

Bamwe banhu mubhayibhili bakalalama makole anopinda mazana 
mashanu namana. Asi chibi pachakatanga kuwanda munshaji, 
makole okulalama akabhuliuka zwikulwana (Matangilo 6:3). Lukwalo 
lwanasi lunotibuja kuti IShe Jesu wakashandula Nyaya yokujiba 
ikababupenyu bulefu, inoba chibi. Kupindila mukuzwipila, wakabuza 
kuchijiswa kuva muchibi aakta bupenyu businopela buwanikwe.

Nozo, atitokwelela kufa? Mukukutayijana iyi! Tinesimba lyokulalama 
kupinda masimba enyika okujiba. Banji bedu tichabeli bapenyu akale 
tichatolwa nemibili tilibapenyu kana tolopito ikalila. Insondo ngweno 
inokwelela kubhatisisa ikwende mumwenje wechokomende yechi. 
Unabupenyu bwa mwali, bupenyu buloshambijika. Busilobambilwa 
malwaji kana lufu! Ulobhatisana naMwali muchimo chiloshambijika. 
Kana Mwali esijimulwala kana kufa, awuna nshingo wokugala 
muchilonga cholufu!

INDEBAMBELI YOKULEBA
Ndinoma nesimba muWhi lya Mwali, linoba ilo busanana 
kunyama akale bupenyu kumafupa angu. Pandimulebeleka 
ngweno, mawhi angu amulefula kubhiswa kwesimba 
liloshambijika linopanga lukuta lusinongwina lulondikombeleja, 
lindipa bupenyu businopela mu Zina lya Jesu! Amen.

NDILAMBELI ULAYIJIKE
Jimbo 91:16; 1 BaTesalonika 4:16-17

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: 1 Timoti 6; 2 Timoti 1-4

KUZUNDA NDIKWANGU

Bwachina, Gumigulu 18 

Kubhuda 17:11 (NAMBIYA)
kwakaswika nshaji, Mozesi wakanyamula luboko lulwe, 
koga izirayeli yakazunda: asi pakabiga pasi luboko, amaleki 
yakazunda. 

Mu nsondo tinowaja kuti, “nyamula maboko mudenga,” kana 
mumunamato, mukutunumwija kana kukuja. Neni? Nokuti 
munesimba mumaboko awo linobuza kuzunda. Pawulo, ebhalila 
timoti, wakati, “ndichavumila kuti banhu benamate pose, benyamula 
mabokomachena …” (1 Timoti 2:8). 

Tola nshaji ulingisise lukwalo yolu. Muhondo nama Amaleki, Aaron 
na Huri bakananzelela kuti kuzunda kwew Izirayeli kwakabaka 
sungililwa kumaboko  aMozesi.  Pakabenyala, bakongajika 
pebwe kova benyamula maboko awe kumabazu ose, bakalamba 
bekanyamula kuswika Amaleki yakazundwa. Kunyamula maboko 
mazano omumpepo okuta iwi ulambe uzunda. Azungawisisike, asi 
zunopa kudimbwa! Kana zwakashinga kuna Mozesi, zwuchashinga 
kunawi pawunonyamula maboko usikotola kuzunda kuko!

INDEBAMBELI YOKULEBA
Pandimunyamula maboko mumunamato, jose Njabulo 
jandinoshangana nasi ndijizunda kale! Ndinotola kuzunda 
munayizo zwose mu Zina lya Jesu! Amen. 

NDILAMBELI ULAYIJIKE
1 Johani 5:4; Jimbo 63:4

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Tito 1-3; BaFilimoni 1; MaHebheru 1:1-2:10

INDEBO IMBUYA PASI POSE

Bwashanu, Gumugulu 19 

BaRoma 8:14 (NAMBIYA)
Nokuti  bose banotumwa noMpepo waMwali ban aba Mwali. 

Lukwalo lwanasi lunolebeleka nokukubuka mu mpepo. Lunolebeleka 
nabana baMwali balokubuka zwizhele, yabo basinotachinu kuzhe 
kokutungamilwa nompepo Nchena.

Somwempela umutobela mubono we Ndebo Mbuya pasi pose, 
layika kutobela uMpepo muWhi, ne Whi, akale kupindila muWhi. 
Usite chisungo chikulwana usabhuza Mwali. Tola nshaji uwane 
kutungamilwa ; milila kuswika wawa iWhi lilye, mawhi awe, mumpepo 
uwo, akale usipesane nozwanoleba muWhi lilye. Kukubuka yoko.

Kuba noMpepo Nchena se GPS, mepu, akale kana gula mubupenyu 
bubo inokutondeja inzila jilolulama chete mubupenyu nensondo. 
Spirit Embassy ndiwi, umilili woMpepo waMwali. Kana utungamilwa 
noMpepo, igubungano linotungamilwa noMpepo

INDEBAMBELI YOKULEBA
Lyose iwhi linobhuda mundomo wangu, kutungamija nambo, 
akale chisungo chandinotola chinotungamilwa noMpepo 
waMwali. Ndichashandula nyika yangu ne gubungano 
lyedukububhodo muZina lya Jesu!

NDILAMBELI ULAYIJIKE
1 Pita 5:2-3; 1 Johani 1:6-7

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Hebhelu 2:11-6:20

KUNAMATILA BATUNGAMILI

Mugibelo, Gumugulu 20 

BaRoma 15:30 (NAMBIYA)
Feno ndinomunyengelela, banakwayina, nokuda kwa Jesu 
Kristo, akale noludo lwompepo, kuti mubhatisane pamwempela 
nami mundinamatile kuna Mwali muminamato yenu;

Mumakwalo awe ose, mupositoli Pawulo wakabekutayija bachena 
kuti bonamatile, eziba kuti minamato yabo inotutumija kulimuka 
kwegubungano lilye, ichokomende chilobhata nanasi. Somu Kristo, 
uloshobwa kunamatila yabo Mwali bakabiga pezhulu papo, nokuda 
kwa ISHe Jesu akale nokuti unoda Mpepo wa Mwali. 

Ukendila mbeli ubala, unobona kuti minamato yeyo inobhancha umbili 
wa Kristo. Pawulo wakapandulula kuti kumapejelejo kunobhancha 
chini muBushe. Ukanamatila batungamili babo, mipepo inobhatwa, 
malalmilo anoshanduka, ne Zina lya Jesu linonyamulwa. Beziba 
kuti bachena bamubanamatila zwunokubusa koga nabatungamili 
begubungano baloshalwa. Banoma bekalulama akale nechibindi 
mbeli, beziba kuti ulobabhata maboko muminamato. Bona kuti 
unozuta yozwu nshaji wose.

INDEBAMBELI YOKULEBA
Ndinoleba mupenyu bulefu, busanana buloshambijika, 
lunyaalo, lushanto kunabo bamo mubutungamili! Ndinoleba 
kusimisa kuta zwinopindilija muBushe kutila kuti mipepo Minji 
iwanikwe kuna Kristo mu Zina Lya Jesu! Amen.

NDILAMBELI ULAYIJIKE
BaEfeso 6:19; BaKolose 4:3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: MaHebhelu 7-10

MUNAMATO WA MWALI 
WECHIKUMBILO

Nsondo, Gumugulu 21 

Mateyo 9:37-38 (NAMBIYA)
Kova eti kubalayijwa babe… namatani kuti iSHe bechivuno, kuti 
Betume mbeli bashing muchivuno chabo.

Mwali kashoma kuti bebige chikumbilo chomunamato, asi yoyu 
umwe wadeni. Panodalo, Unotondeja chido chomwoyo uWhe, 
ekupa nshaji wokubhatana naye mukuzhajikija chinangwa chiche 
munyika. Ndiye Mwali umwempela wakati, “Ngana ndabeli nenzhala, 
Andijalokubuja” (Jimbo 50:12). Koga wakatola nshaji eta chikumbilo 
yechi chizibikane. Yozwu zwunokubuja kuti chilokosha chini. 

Chido chikulwana cha Tate ngichabashingi, yabo banachido 
chokunda kovuna mipepo ilomilila kuchijwa. Yoyu mwaka 
wegilisimusi ndiwo nshaji umbodo uwo wokushandula chikumbilo 
yechi. Mipepo yawaboloda kuwana ilolongwa kale ilomilila, koga 
apana munamato unodiwa yopo. Zwumushakwa zwushingi. Yeyi 
indangalilo ya Mwali, zhajikija ngweno!

INDEBAMBELI YOKULEBA 
Ndinolebambeli kuti ndichizhajikijo chechikumbilo 
chomunamato wa Mwali, unshingi ulomuka kubuza goloka 
gulwana lyokumapejelejo onshaji. Wose wandinoshangana 
usinoziba Mwali uchashanduka nasi akale elalamile iYe mu Zina 
lya Jesu! Amen. 

NDILAMBELI ULAYIJIKE
Johani 4:35

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: MaHebhelu 11-13

JESU WAKAZWUTA

Muvulo, Gumigulu 22 

BaKolose 1:27 (NAMBIYA)
Kunabo Mwali banozibisa ndibupi bufumi bokubhwinya 
bwensiswa yeyi mukati mwabenyika; unoba iYe Kristo munawi, 
chibimbo chokubhwinya.

Chisoko chikulwana zwatinopululuja gilisimusi kuti Jesu 
wakazhajikija chinangwa chiche! Zwakazwalilwa kuta, wakazwuta! 
Glory hallelujah! Yeya zwataloshangana ngana esaka zhajikija 
unshingo uwe. Bupenyu bwedu bwaloba busina akale businolingika 
pesina chibimbo. Asi wakezha, akalalama, akafa, akamuka zwakale 
kuti imi nawi tilalame muchokomende. 

Kuseli kunoshanganilwa , chikafu, ngimbo, akale kulyijana, gilisimusi 
inoleba na Kristo, kuti ndiyani akale wakezha Kotani. (Mateyo 
1:23) inoleba kuti, “Imandala ichaba nemimba akale ichazwala 
mwananhulumyana, akale bachompe Zina kuti ndi Immanuel 
(zwunoleba kuti “Mwali unanasu”).” Mwali unanasu; atitoba toga! 
UMbumbi unogalamukati mwezwubumbwa, makombolelo alichini 
yayo!

Pegilisimusi yeyi, yeya: wakawana izhuba lyokuzwalwa, asi 
takawana chipo!

Atishantilweni chipo chinowi Kristo nasi!

INDEBAMBELI YOKULEBA
Na Jesu munami, azutokwanisika kunonelwa! Kubhwinya 
kukwe kuchamunika kasa mubupenyu bwangu kuva nasi, mu 
Zina lya Jesu! Amen.

NDILAMBELI ULAYIJIKE
Johani 1:14

MZAHUBA 365 OKUKWIKWIJA KUBALA BHAYIBHILI
Imbalo iyo yanasi: Jemusi 1:1-4:10



86

INDAWU YESIMBA

Bwabili,  gumigulu 23 

BaEfeso 1:20-21 (NAMBIYA)
…akongajika kuluboko lulew lwechilyi kundawo kundawu 
jokudenga, kupinda butongi bwose, akale nesimba, akale 
nokutonga, akale namazina wose anoshabwa, kusili munyika 
yeno chete, asi muneyo zwakale imuzha:

Bamwe banoti, “ningi na ningiluboko lwangu lokululyi,” zwileba kuti 
banomilila akale belebelekela pendawu iyo. Nokufanana, kana 
bhayibhili liti Jesu ugele kululyi lwa Mwali, zwinova kuti ulobhata 
chibhula chesimba, Mwali unoshinga kupindila munayiye. 

IShe Jesu balobhata isimba lisinokwelaniswa pezhulu panayizo 
zwo; Izina lilye lipo pezhulu pozubhula zwose, akale kutonga 
kukwe kunopinda zugaba zwose zwesimba. Chinu chibuya kuti 
nawi ulobhatisana musimba limwempela! Ndiye IShe Jesu Kristo 
watimupululujila nasi, usilimwana muchilyilo! Butongi bubwe 
abutoziba kutalilwa, akale abutokwelana. Hallelujah! Nasi, inda 
pazhe uziba kuti unotonga pezhulu pemitambo yezhuba. 

INDEBAMBELI YOKULEBA
Ndigele kundawu yesimba nobutingi kupindila muna Kristo! 
Kutonga kose kwanako, ndinanako. Ndizhele simba akale 
ndilokombolelwa mu Zina lya Jesu! Amen. 

NDILAMBELI ULAYIJIKE
MaHebhelu 1:1-3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jemusi 4:11-5:20; 1 Petulo 1:1-3:12

TONDEJA LUDO

Bwatatu, Gumigulu 24 

BaEfeso 3:19 (NAMBIYA)
Akale kuziba ludo lwa Kristo, lunopinda luzibo, kuti imwi 
muzhajwe nobu Mwali buzhele.

Nshaji wegilisimusi, kulelu kuti “Ndinokuda”, chibazu “chompepo 
wegilisimusi.” Asi banji banopambanisa kuvumila soludo, bebona 
ngati zwinofanana. Muna Levi 19:18, bhayibhili linoti, “Ida 
mubakijani uwo sezwawunozwuda.” Ibala “mbakijani” yopa linoleba 
yabo balokukombeleja, bakwayina, imhuli, banakwayina kunsondo, 
kusili babakijani kasa. Asi bangana bangati banobhata bamwe 
sezwabanozwubhata ibo? 

IShe Jesu wakezha akatondeja ludo lwa Mwali munzila ilosiyana. 
Wakati, “Ludo lukulwana aluna unhukupinda yozu, kuti unhu 
ebige bupenyu bubwe pasi etila bakwayina babe” (Johani 15:13). 
Wakatitondeja ludo kuva kumubono wa Mwali, akale ajakabhawunula 
noludo yolu, asi wakatondejela. Mugilisimusi yeyi, ita kuti unotondeja 
unoda bamwe.

INDEBAMBELI YOKULEBA
Ludo lwa Mwali lumuzhala mumwoyo wangu; nozo, kuda 
bamwe kasa kuchaba kulelu kunami. Ndichatondejela ludo yolu 
kupindilija mugilisimusi yeyi mu Zina lya Jesu! Amen. 

NDILAMBELI ULAYIJIKE
BaGalatiya 2:20

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: 1 Petulo 3:13-5:14; 2 Petulo 1-2

MAWHI ENGILOZI

Bwachina, Gumigulu 25 

Luka 2:11-14 (NAMBIYA)
Kumamwi nasi kwazwala mudolobha lya Davida unchiji, unoba 
iye Kristo iShe…. Akale pakalepo kwakaba jingilozi jinji jikuja 
Mwali, jiti, kubhwinya kuna Mwali ukokudenga, akale nopasi, 
chido kubanhu bose.

Mawhi mabhodo okutambula yay, izhuba zwose zwakashanduka 
mububhodo zuzo nami, hallelujah! Jesu wakazwalilwa kuzhajikija 
chido cha Tate, ludo lwa Mwali lwakatondejwa. Wakaba mwizi 
yechipiliso, ebhadala ndipo yoluchijo akale nokubuza banhu 
kolyijana pamwempela na Mwali 

Ukayeya kuziba kose, masimba ose, Mwali unesimba wakada 
kusokuyeba ulalama woga asi wakabumba zano lyokulalama 
munawi. Kose kwawunonda, zwose zwawunota, upopakalepo nawi. 
Yobu ndibobufumi bukulwana bunokwanisika kunhu wose. Pululuja 
kuzwalwa kukwe nasi, uziba kuti 

Shana mu Gilisimusi!

INDEBAMBELI YOKULEBA 
Ndinolebambeli kuti m,azhuba angu ose okulalama, 
anditokanganwa ichokomende chilicho che gilisimusi. 
Ndichamizha iwhi lyechido kunhu wose munyika. Taboka, IShe 
Jesu! Hallelujah! Kubhwinya ngakube kuna Mwali. Amen. 

NDILAMBELI ULAYIJIKE
2 Bakorinte 4:7

MAZHUBA 365 OKUKWIKWIJA KUBALA BHAYBHILI
Imbalo iyo yanasi: 2 Petulo 3; 1 Johani 1:1-3:12 

PEZHULU PANAMI

Bwashanu, Gumigulu 26

BaFilipi 2:3(NAMBIYA)
Musite chinu nokugundujana kana nokuzwifufumula, koga 
umwe nomwe, nokuzwininipisa kukwe, ngeebone bamwe kuti 
babuya kupinda iye.

Kungaba chini waswika kunshingo kana kuchikolo chopezhulu 
uwane untambi unopinda bose nyika jose ndiye unokulinga kana 
kukulayija? Banji kuta kwabo betila kutambulika, bamwe bangapa 
kulya kwabo kungoda kulemekeja chete. Lukwalo lwanasi lunotibuja 
kuta zwakalezo kunhu wose! 

Ibala “esteem/kulemekeja” linobhuda muGreek hēgéomai, 
zwunoleba kubala kana kulemekeja. Linoshinga nomwaza kulingila 
bamwe uliphezhulu, likubumba kuti unobabhatachini, banozibikana 
kana nee. Yeya kuti ngana tose tilalama alo, tizwuninipisa penyaya 
jabamwe pezhulu, kuyabula kose munyika kunopela.

Patimutanga kulinga gole bhya, zupile kulemekeja bamwe 
bapopezhulu papo akale utangene zwido zwabo. Kuti kulingane 
nokuzwubuja kumo munawi, asi kuchalayija naabo balokukombeleja 
chilayijo chikulwana chokufila bamwe!

INDEBAMBELI YOKULEBA
Mugole limuzha, ndichatondeja kwuzwulamwa kupinda 
mazhuba ose. Banhu bachabona Kristo kupindila munami 
muZina lyaJesu! Amen.

NDILAMBELI ULAYIJIKE
Jemusi 4:6

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: 1Johani 3:13-5:21;2 Johani,3Johani; Juda1:1-
161:1-16

KUCHENGETWA MUKATI 
MWAMAPELE

Mugibelo, Gumigulu 27 

Luka 10:3 (NAMBIYA)
Indani munzila jenu: lingani, ndamutumani semwizi mukati 
mwamapele.

Kutumwa semwizi mukati mwamapele akungalingike sechinu 
chamushe. Mushule mwazose, mapele anolya mwizi. Ubweni, 
imwizi jinovumila, asi kunoyo njembeli unojiyembela chete. 

IShe Jesu Kristo, uNjembeli uMbuya, wakapa bupenyu Bubwe kuti 
tiwane bupenyu buzhele (Johani 10:10-11). Wakapa bupenyu bubwe 
kuti uwane bupenyu bubo, kukutabilila kuva kungozi yamapele 
anopalaja. Wakalipa mulipo unodula kuti utabililwe akale uchengete 
bupenyu bubo kukukubajwa.

Upo pasi pokutabililwa nokutungamilwa nonoNjembeli Mbuya. 
Ajimukutuma woga akale atokusiya, nozo usitye Ngozi. Pawumulinga 
mbeli kugole bhya, uNjembeli Mbuya unanawi!

INDEBAMBELI YOKULEBA 
Pandimukwenda nezhuba, apana Ngozi ichandibhata nemhuli 
yangu. Ndinotungamilwa noNjembeli uNbuya, wakanditabilila 
akale kundichengetakuva kungozi. Hallelujah! Amen. 

NDILAMBELI ULAYIJIKE
Ezekiyeli 34:11-16

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jude 1:17-25; Zwakatondejelwa 1-4

BULONGWA BOMPEPO

Nsondo, Gumigulu 28 

Kuzhajikijwa 29:5(NAMBIYA)
“Ndakamutungamila muludwa kwamakole makumi mana; 
zwimbalo zwenu azwijakashakala pambili penu, neshangu 
ajijakapela kumakumbo enu.”

Banhu Mwali pabakakwenda benda kunyika yechibimbiso, 
zumbalo zwabo azujakashakala, akale ishangu jabo ajijakajeluka. 
Chichenamiso chokupiwa yecho! Usilingile pasi chokomende 
zwakagala makole mana!

Muchimo chilicho, ishangu jinochinchwa mumweji mishanu nemitatu 
kunda iligumi nemibili. Koga shangu jabana baIzirayeli jakagala 
480 myeji besakachincha! Bakagala makole besinochincha 
kana kugala negumbo lisinochincha makole yawo? Kwete, mibili 
yakalamba ikubuka, isima, akale yakabechincha, asiMwali nompepo 
wakabalela, abajakaliluka nozwabakabeda. Chakabeli chipiwo 
chechivumilwano chantolo.

INDEBAMBELI YOKULEBA
Ndinoleba  kuwana komumpepo ngikwamazhuba ose 
mubupenyu bwangu! Anditoshayiwa chose chibhodo muna 
2026! Munogala kulya muchagala mulizhele, akale munogala 
zumbalo muchazhalisa! Imhuli yangu ilokombolelwa muZina 
lya Jesu!Amen.

NDILAMBELI ULAYIJIKE
2 BaKorinte9:8

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwakatondejelwa 5:1-9:11



92

SIMBA LYA MWALI 

Muvulo, Gumigulu 29 

BaEfeso 1:13 (NAMBIYA)
Ndizo imwibo mwakawa mawhi echokomende, iwo mawhi 
eNdebo iMbuya yoluchijo lwenyu, mwakaadimbwa: akale 
imwi mwakabigwa untala wompepo unchenaumwaluba 
mwabimbiswa nawo.

Muzuntolo zwunotengesa, banopanga zwokutengesa banopa 
mazina abo zwunu zwabo akale bepa chisimiso kuzwunu zwabo 
namazina abo bepa chibimbiso, chinotondeja kuzwubuja muzwunu 
zwabo nokubimbisa kulungisa kana kukupa chimwe kana chafa 
yecho nonshaji ulotalwa.

Zwunokwendelana, wakatalwa ukabigwa lipawunombumbi wopasi 
lyose! Kushinga kwa Mwali munawi kunachinangwa, akale bupenyu 
bubo abutopela. Yose ihondo nombengi elwisa kubulaya, kupwanya, 
kana kudyamijwa bupenyu azutobhudilila. Bupenyu bubo bulofukwa 
nesimba lya Mwali liloshambijika, libona kuti Njabulo ajitongwina 
ponkoba uwo. Pawunokwenda muchokomende lyompepo kuti ndiwi 
ani, uchabhudilila kupinda miyeyo iyo!

INDEBAMBELI YOKULEBA 
Ndichibumbwa chokukwanisa kwa Mwali kubumba! Mwali, 
umbumbi unobabalila, wakabiga lukuta lusinongwinika 
kubabengi kutila kana bayeya kundibhata, abatondikubaja 
muZina lya Jesu! Amen. 

NDILAMBELI ULAYIJIKE
Izaya 54:17

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwakatondejelwa 9:12-14:8

IWI WAKASHALWA 

Bwabili,  Gumigulu 30 

Batongi 6:15 (NAMBIYA)
Akale wakati kunayiye, ndakombelela, IShe, ndingachija 
chini Izirayeli? Linga, luji lwangu lutete kuna Manase, akale 
ndintukutuku mumba yadade. 

Lukwalo lwanasi, luleba Gideon, lunotondeja chokomende 
chompepo chilokosha mukubhudilila kukwenda na Kristo. Ma Kristo 
manji anomisa woga kuzwumo zwunobabigwa nabamwe, mamililo 
abo, kana mumagalilo nabamwe. Banobhuza kushobwa na Mwali 
nokuti bakatambula mubono wenyika kuti ndibanani. Asi kubwilizwa 
mushule kwawumushangana nako bulongwa bubuya kuti ube 
ndingilili we mhuli.

Yeya kuti ngana Gideon wakalamba ekasungwa nemibono yabamwe, 
ngana kuzunda kunji kwakalashika, zwose nokuti wakazulingila pasi 
munaMwali! Patimuvale gole, ziba kuti chishalujo cha Mwalipanawi 
chilokwana kudumula zwose zwulozuna mugole bhya. Wakashala 
wi somwe wababe, akale uchakushingisa zwukulwana kushingo 
womubushe mbeli!

INDEBA MBELI YOKULEBA 
Makole angu anendaba; chibanhu, kuchizwalwa, kana 
luji alutopangamusiyano kana taswika mukukwelana 
kwamakombolelo andichawana mugole bhya! NDAKASHALWA! 
Hallelujah. Amen. 

 NDILAMBELI ULAYIJIKE
Joshuwa 1:9

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwakatondejelwa 14:9-18:24

TANGA KUBHALA

Bwatatu, Gumigulu 31 

Jimbo 45:1 (NAMBIYA)
…kalimi kangu chikwalisochonkwali ulomilila.

Ukalwisa kutole mali ne cheki isina mali mu bhenki, unope mali 
unokubuja kuti ayitoshinga, apana zwulobhalwa pana iyo. Nozo 
unota chini? Unokwala mun aiyo.

Mwali wakupa icheki isijilobhalwa, nasi, izhuba lyokupela kwe 
gole, ulovumiklwa kubhala mujkati zwawumuda zwegole bhya. 
Solomon wakatambula icheki iye, wakaleba zwido zwuzwe, akale 
pakalepo,Mwali bakombuja zwatikana! 

Ngweno, nakalimi konkwali ulolindila kukwala, zhajisa iicheki iyo 
nama peji 2026. Shingisa chikwaliso chakalimi utange kulebeleka 
mugole bhya, ulungisa makona ose awuchatola. Maka pose 
pawaswika akale noshaji wawunoda. Lebeleka kubhudilila, 
busanana buloshambijika, lushanto akale nayizo zwose zubuya. 
Zwawunoleba ndizo zwuchaba gole! 

Izha 2026

INDEBAMBELI YOKULEBA 
Gole yelino lichaba linoboneka. Ndinoleba bupenyu bwangu 
bubhodo! Anditolila mishoji yokuyabula, akale anditoshayiwa 
hope, kojoba libe zhuba limwempela. Gole lyangu lyagajikwa 
mu Zina lya Jesu! Amen. 

NDILAMBELI ULAYIJIKE
Zwichimbe 18:21

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwakatondejelwa 19-22

